
Útdráttur	  

Markmið	  þessarar	  rannsóknarritgerðar	  var	  að	  fá	  yfirsýn	  yfir	  þær	  tilkynningar	  sem	  bárust	  

barnaverndarnefnd	   Fjarðabyggðar	   á	   árinu	   2009	   með	   áherslu	   á	   nokkra	   áhættuþætti	  

misbrests	   í	   aðbúnaði	   barna.	   Foreldrum/forsjáraðilum	   ber	   skylda	   til	   þess	   að	   vernda	  

barn/börn	   sín	   gegn	   líkamlegu	   og	   andlegu	   ofbeldi	   ásamt	   því	   að	   tryggja	   börnum	   sínum	  

viðunandi	   uppeldisskilyrði.	   Vistfræðilíkan	   um	   fjögur	   meginsvið	   áhættuþátta	   var	   notað	  

sem	   kenningalegur	   grunnur	   rannsóknarinnar	   en	   þau	   skiptast	   upp	   í	   einstaklingsþætti,	  

fjölskylduþætti,	   samfélagsþætti	   og	   menningarlega	   þætti.	   Íslensk	   rannsókn	   á	  

endurteknum	  misbresti	   í	   aðbúnaði	  barna	   sem	  byggir	   að	  nokkru	   leyti	   á	   sama	  grunni	  og	  

þessi	   ritgerð	   er	   kynnt	   og	   farið	   er	   í	   saumana	   á	   íslenskri	   löggjöf	   er	   snertir	   barnavernd.	  

Notast	  var	  við	  innihaldsgreiningu	  gagna	  við	  rannsókn	  ritgerðarinnar.	  Með	  henni	  var	  unnt	  

að	  kóða	  fyrirliggjandi	  upplýsingar	  barnaverndarmála	  sem	  borist	  höfðu	  tiltekið	  ár	  og	  nýta	  

við	   tölfræðilega	  úrvinnslu.	  Helstu	  niðurstöður	   rannsóknarinnar	   voru	  þær	   að	   af	   61	  máli	  

sem	   var	   skoðað	   leiddu	   39	   til	   könnunar.	   Áhættuhegðun	   var	   grundvöllur	   24	   tilkynninga,	  

vanræksla	   18	   tilkynninga	   og	   ofbeldi	   grundvöllur	   19	   tilkynninga.	   Hlutfallslega	   flestar	  

tilkynningar	   áttu	   við	   um	   misbrest	   í	   aðbúnaði	   barna	   sem	   áttu	   sér	   stað	   inni	   á	   heimili	  

barnsins	  eða	  44%	  þeirra.	  Samkvæmt	  gögnunum	  virðast	  mæður	  vanrækja	  börn	  sín	  í	  meiri	  

mæli	   en	   feður,	   en	   þær	   beittu	   börn	   sín	   síður	   ofbeldi.	   Ástæða	   er	   til	   þess	   að	   ætla	   að	  

áhættuhegðun	   eigi	   eftir	   að	   aukast	   í	   framtíðinni	   í	   Fjarðabyggð	   sökum	   hærra	   hlutfalls	  

ofbeldis	   gagnvart	   barni	   í	   sveitarfélaginu	   en	   á	   landsvísu.	   Ekki	   var	   hægt	   að	   kanna	   tengsl	  

menntunarstigs	  og	  atvinnustöðu	  foreldra/forsjáraðila	  við	  safnflokka	  misbrests	  í	  aðbúnaði	  

barna	  sökum	  ónógra	  skráðra	  upplýsinga	  um	  þessar	  breytur.	  

Inngangur	  

Efni	   þessarar	   rannsóknarritgerðar	   réðst	   að	   miklu	   leyti	   á	   fyrsta	   námsári	   mínu	   í	  

félagsráðgjöf	   við	   Háskóla	   Íslands	   en	   áhugi	   minn	   hefur	   frá	   þeim	   tíma	   verið	   á	   sviði	  

barnaverndar.	  Áfanginn	  Ofbeldi	  og	  vanræksla	  í	  fjölskyldum	  vakti	  hjá	  mér	  löngun	  til	  þess	  

að	   skoða	   barnaverndargögn	   út	   frá	   kenningaskólum	   um	   áhættuþætti	   og	   rýna	   í	   þær	  

tölulegu	   upplýsingar	   sem	   kæmu	   út	   úr	   vinnunni.	  Með	   þeirri	   aðferð	   sá	   ég	   fyrir	   mér	   að	  

skilningur	  minn	   á	   barnaverndargögnum	   yrði	   dýpri	  með	   tilliti	   til	   áhættuþátta	   og	  myndi	  

nýtast	  mér	  í	  áframhaldandi	  námi	  sem	  og	  í	  vinnu	  á	  sviðinu	  í	  framtíðinni.	  

Misbrestur	  í	  aðbúnaði	  barna	  er	  staðreynd	  hins	  félagslega	  veruleika	  sem	  ríkir	  í	  samfélagi	  

manna	  og	  nær	  yfir	  ofbeldi	  og	  vanrækslu	  foreldra	  og/eða	  forsjáraðila	  í	  garð	  barna	  sinna.	  

Allt	   frá	   árinu	   1995	   hefur	   Barnaverndarstofa	   farið	  með	   yfirumsjón	   barnaverndarmála	   á	  

Íslandi	   og	   unnið	   ársskýrslur	   úr	   upplýsingum	   sveitarfélaganna	   um	   barnaverndarmál	  

(Barnaverndarstofa,	   2008).	   Upplýsingarnar	   eru	   nauðsynlegar	   þeim	   sem	   vinna	   við	  

málefnið	  hverju	  sinni,	  ekki	  einungis	  til	  þess	  að	  gera	  sér	  grein	  fyrir	  víðfeðmi	  þess	  heldur	  

einnig	  í	  þeim	  tilgangi	  að	  greina	  breytingar	  og	  einkennandi	  þætti.	  

Félagsráðgjafar	   hafa	   allt	   frá	   upphafi	   greinarinnar	   unnið	   eftir	   hugsjóninni	   hjálp	   til	  

sjálfshjálpar.	  Með	  þeirri	  aðferð	  aðstoða	  þeir	  skjólstæðinga	  sína	  við	  að	  bæta	  líf	  sitt	  meðal	  

annars	  með	  því	  að	  nýta	  styrkleika	  sína	  og	  þá	  sem	  finna	  má	  í	  umhverfinu	  (Farley,	  Smith	  og	  

Boyle,	   2006).	  Ætla	  má	   að	   verkefni	   og	   vandamál	   þar	   sem	  misbrestur	   í	   aðbúnaði	   barna	  

hefur	  verið	  viðvarandi	  geti	  verið	  ærin	  og	  viðamikil.	  Lög	  um	  félagsþjónustu	  sveitarfélaga	  

nr.	  40/1991	  gera	  ráð	  fyrir	  því	  að	  félagsmálanefndir	  hafi	  á	  að	  skipa	  félagsráðgjafa	  til	  þess	  

að	  sinna	  félagslegri	  ráðgjöf	  ásamt	  því	  að	  gæta	  velferðar	  barna	  í	  hvívetna.	  Jafnframt	  geta	  

félagsmálanefndir	  farið	  með	  mál	  barnaverndarnefnda.	  Félagsráðgjafar	  koma	  því	  gjarnan	  

að	   málum	   barnaverndar	   hjá	   sveitarfélögum	   sem	   starfsmenn	  

félagsmálanefndar/barnaverndarnefndar.	  

Markmið	   rannsóknarinnar	   var	   að	   finna	   sameiginlega	   áhættuþætti	   sem	   komu	   fram	   um	  

foreldra	  barna	  sem	  barnaverndarafskipti	  voru	  af	  á	  einu	  ári.	  	  

Í	   upphafi	   þessarar	   rannsóknarritgerðar	  er	   farið	   í	   kenningalegan	  bakgrunn	   sem	   tekur	   til	  

áhættuþátta	   foreldra	  barna	  sem	  barnaverndarafskipti	  eru	  af	  og	   fjallað	  er	  um	   í	   íslenskri	  



	  

	   7 

rannsókn	   Dr.	   Freydísar	   Jónu	   Freysteinsdóttur.	   Því	   næst	   er	   farið	   yfir	   skilgreiningar	   sem	  

gefa	   lesanda	   ritgerðarinnar	   dýpt	   í	   málefni	   barnaverndar.	   Gert	   er	   grein	   fyrir	   íslensku	  

skráningarkerfi	   sem	   notað	   er	   við	   barnaverndarvinnu	   á	   Íslandi	   og	   flokkum	   misbrests	   í	  

aðbúnaði	   barna.	   Farið	   er	   yfir	   þá	   löggjöf	   sem	   snertir	   barnavernd	   í	   landinu	   og	  

félagsráðgjafar	   vinna	   eftir	   í	   vinnu	   sinni	   við	   barnavernd.	   Loks	   er	   gert	   grein	   fyrir	   aðferð	  

rannsóknarinnar	   og	   að	   lokum	   eru	   niðurstöður	   birtar	   og	   þær	   hnýttar	   saman	   í	  

umræðukafla.	  

1.	  Fræðileg	  umfjöllun	  

Margir	   fræðimenn	   og	   kenningasmiðir	   hafa	   fjallað	   um	  misbrest	   í	   aðbúnaði	   barna	   með	  

áherslu	  á	  ofbeldi	  og	  vanrækslu.	  Jay	  Belsky	  og	  James	  Garbarino	  eru	  meðal	  þeirra	  og	  hafa	  

þeir	   notast	   við	   heildarsýn	   og	   lagt	   áherslu	   á	   að	   tekið	   sé	   tillit	   til	   margra	   áhrifaþátta	   í	  

rannsóknum	  sínum	  (Belsky,	  1993;	  Garbarino	  1977).	  Hér	  verða	  fyrri	  hugmyndir	  um	  orsakir	  

misbrests	   í	   aðbúnaði	   barna	   kynntar	   lítillega,	   farið	   verður	   í	   hugmyndafræði	   þessara	  

tveggja	   fræðimanna	  ásamt	  því	   að	  greint	   verður	   frá	   íslenskri	   rannsókn	  á	   áhættuþáttum	  

endurtekins	  misbrests	  í	  aðbúnaði	  barna.	  

1.1.	  Sálrænir	  þættir	  sem	  orsakir	  misbrests	  í	  aðbúnaði	  barna	  

Við	  upphaf	  hugmynda,	   skrifa	  og	   rannsókna	  á	  misbresti	   í	   aðbúnaði	  barna	   var	  einblínt	   á	  

einstaklingsþætti	   og	   sálfræðilega	   kvilla	   þeirra	   sem	   ofbeldinu	   beittu	   (Stith	   o.fl.,	   2009).	  

Foreldrar	  sem	  beittu	  börn	  sín	  líkamlegu	  ofbeldi	  voru	  taldir	  geðsjúkir	  (Garbarino,	  1977)	  og	  

óhæfir	   til	   þess	   að	   mæta	   kröfum	   foreldrahlutverksins	   vegna	   strangs	   uppeldis	   þeirra	  

(Marx,	  1976).	  	  

Árið	   1962	   kom	   út	   greinin	   Einkennamynstur	   barinna	   barna	   sem	   byggði	   á	   áralöngum	  

rannsóknum	  Kempe	  og	  félaga	  á	  börnum	  sem	  höfðu	  mátt	  þola	  líkamlegt	  ofbeldi	  af	  hendi	  

foreldra/forsjáraðila	   sinna.	   Þetta	   hafði	   í	   för	   með	   sér	   að	   geðræn	   vandkvæði	  

foreldra/forsjáraðila	   voru	   talin	   helstu	   orsakir	   ofbeldis	   og	   vanrækslu	   foreldra	   eða	  

forsjáraðila	  á	  börnum	  sínum	  (Stith	  o.fl.,	  2009).	  

1.2.	  Áhersla	  Garbarinos	  á	  félagslega	  þætti	  

Garbarino	   (1977)	  hefur	   lagt	  áherslu	  á	  að	  hægt	  sé	  að	  nota	  vistfræðilega	  nálgun	  við	  það	  

erfiða	   og	   flókna	   hugtak	   sem	   misbrestur	   í	   uppeldi	   barna	   er	   og	   áhættuþætti	   þess.	  

Samkvæmt	  honum	  er	  mótun	  og	  þróun	  aðstæðna	  ávallt	  háð	  nokkrum	  þáttum	  sem	  hafa	  

áhrif	   hver	   á	   annan.	   Samspil	   þáttanna	   mótar	   hvernig	   hinn	   félagslegi	   raunveruleiki	   er	   í	  

raun.	  Vistfræðileg	  nálgun	  Garbarinos	  (1977)	  leggur	  áherslu	  á	  gæði	  félagslegrar	  umgjörðar	  

og	  félagslega	  kerfisins	  ásamt	  mögulegum	  aðferðum	  til	  úrbóta	  svo	  það	  hafi	  áhrif	  á	  lífsgæði	  

barna	   og	   fjölskyldna.	   Hætta	   á	   misbresti	   í	   aðbúnaði	   barna	   er	   mikil	   í	   því	   samhengi	  

samkvæmt	  Garbarino	  og	  Sherman	  (1980)	  þar	  sem	  félagsleg	  einangrun	  og	  slakt	  félagslegt	  

net	  foreldra	  er	  viðvarandi.	  

Garbarino	  og	  Crouter	  (1978)	  leggja	  áherslu	  á	  að	  til	  þess	  að	  kanna	  og	  rannsaka	  misbrest	  í	  

aðbúnaði	   barna	   þurfi	   að	   horfa	   til	   margra	   þátta	   og	   breyta.	   Nauðsynlegt	   sé	   einnig	   að	  

rannsaka	   samband	   foreldra	   og	   barna	   til	   þess	   að	   fá	   innsýn	   í	   og	   skilning	   á	   hinum	  

félagsfræðilega	  margbreytileika	   sem	   ríki	   í	   þessu	   samhengi.	   Í	   rannsókn	   sinni	   nýttu	   þau	  

skráðar	  upplýsingar	  barnaverndargagna	  til	  þess	  að	  setja	  saman	  nokkurs	  konar	  mælitæki	  

á	   félagslega	   stöðu	   fjölskyldna	   og	   barna	   og	   lífsgæði	   þeirra.	   Þær	   upplýsingar	   sem	   voru	  

skráðar	   voru	   til	   dæmis	   tekjur	   foreldra,	   aldur	   barna,	   búsetuform,	   tími	   liðinn	   frá	   síðustu	  

búferlaflutningum,	   fjöldi	   heimila	   einstæðra	   mæðra	   og	   fjöldi	   útivinnandi	   mæðra	   í	  

hjónabandi.	  Greining	  gagnanna	  auðveldaði	  fyrir	  því	  að	  vinna	  úr	  vanda	  þeirra	  fjölskyldna	  

sem	  verst	  voru	  staddar	  félagslega	  á	  grundvelli	  rannsóknar	  Garbarinos	  og	  Sherman	  (1980)	  

með	  tilliti	  til	  úrræða	  og	  áherslna	  þeirra.	  

1.3.	  Vistfræðilíkan	  Belskys	  

Sálfræðingurinn	   Jay	   Belsky	   hefur	   sett	   áhættuþætti	   misbrests	   í	   aðbúnaði	   barna	   upp	   í	  

vistfræðilíkan	  sem	  er	  dæmi	  um	  sálfélagslega	  nálgun	  misbrests	  í	  aðbúnaði	  barna.	  Með	  því	  

er	  unnið	   að	  því	   að	   varpa	   ljósi	   á	   stöðu	  einstaklingsins	  og	   fjölskyldunnar	   í	   umhverfi	   sínu	  

með	   tilliti	   til	   samverkandi	  þátta	   (sjá	   í	   Freydís	   Jóna	  Freysteinsdóttir,	  2005a;	   sjá	   í	   Freydís	  

Jóna	  Freysteinsdóttir,	  2005b).	  	  

Líkanið	   skiptist	   í	   fjögur	   meginsvið	   en	   hvert	   svið	   fyrir	   sig	   inniheldur	   áhættuþætti	   og	  

verndandi	   þætti	   sem	   hafa	   áhrif	   hver	   á	   annan.	   Einnig	   hafa	   þættirnir	   áhrif	   á	   milli	  

meginsviðanna	  fjögurra.	  Áhættuþættir	  auka	   líkur	  á	  að	  misbrestur	   í	  aðbúnaði	  barna	  eigi	  

sér	  stað	  en	  verndandi	  þættir	  dragar	  úr	  þeim	  líkum	  (Freydís	  Jóna	  Freysteinsdóttir,	  2004a).	  

Mynd	  1.	  Vistfræðilíkan	  Belskys	  (Freydís	  Jóna	  Freysteinsdóttir,	  2005b,	  bls.	  29).	  

Meginsviðin	  skiptast,	   líkt	  og	  sjá	  má	  á	  mynd	  1,	   í	  einstaklingsþætti	   (e.	   individual	   factors),	  

fjölskylduþætti	   (e.	   family	   factors),	   samfélagsþætti	   (e.	   social	   factors)	  og	  menningarþætti	  

(e.	   cultural	   factors).	   Samkvæmt	   hugmyndafræði	   vistfræðilíkansins	   á	   misbrestur	   í	  

aðbúnaði	   barna	   sér	   stað	   ef	   áhættuþættir	   verða	   fleiri	   og	   umfangsmeiri	   en	   verndandi	  

þættir	   innan	   líkansins	   (Belsky,	   1993;	   Freydís	   Jóna	   Freysteinsdóttir,	   2004a;	   Freydís	   Jóna	  

Freysteinsdóttir,	  2005a;	  Freydís	  Jóna	  Freysteinsdóttir,	  2005b).	  

Nokkur	   atriði	   falla	   undir	   hvert	   áhættusvið	   vistfræðilíkansins	   og	   ná	   kenningar	   annarra	  

fræðimanna	   um	   þau	   atriði,	   en	   vistfræðilíkanið	   er	   einskonar	   yfirkenning	   sem	   þrengri	  

kenningar	  falla	  undir	  (Freydís	  Jóna	  Freysteinsdóttir,	  2004a).	  	  

Einstaklingsþættir	  foreldra	  ná	  til	  dæmis	  yfir	  persónuleika	  þeirra	  og	  sálræna	  þætti,	  aldur	  

og	   menntun	   (Belsky,	   1993).	   Hafi	   foreldrar/forsjáraðilar	   orðið	   fyrir	   ofbeldi	   og/eða	  

vanrækslu	   í	   æsku	   eru	   auknar	   líkur	   á	   því	   að	   þeir	   beiti	   barn/börn	   sín	   ofbeldi	   og/eða	  

vanrækslu	   (Freydís	   Jóna	   Freysteinsdóttir,2005a).	   Einstaklingsþættir	   barna	   eiga	   meðal	  

annars	   við	   um	   aldur	   þeirra,	   heilbrigði	   og	   hegðun.	   Rannsóknir	   í	   Bandaríkjunum	   og	   í	  

Englandi	  hafa	  í	  því	  skyni	  sýnt	  fram	  á	  að	  hætta	  á	  misbresti	  í	  aðbúnaði	  barns	  minnkar	  eftir	  

því	   sem	  barnið	  verður	  eldra.	   Fyrir	  því	  eru	  nokkrar	  ástæður	  en	   sem	  dæmi	  má	  nefna	  að	  

ung	  börn	  eru	  í	  mun	  meiri	  mæli	  ein	  með	  umönnunaraðilum	  sínum	  en	  þau	  sem	  eldri	  eru	  

(Belsky,	  1993).	  Fjölskylduþættir	  eru	  til	  að	  mynda	  fjöldi	  barna	  í	  fjölskyldu	  og	  aldur	  þeirra	  

ásamt	   eðli	   fjölskyldutengsla	   (Freydís	   Jóna	   Freysteinsdóttir,	   2004a).	   Á	   grundvelli	  

rannsókna	   er	   misbrestur	   í	   aðbúnaði	   barna	   líklegri	   til	   að	   eiga	   sér	   stað	   hjá	   einstæðum	  

foreldrum	  en	  í	  fjölskyldugerðum	  af	  öðru	  tagi	  sem	  og	  í	  barnmörgum	  fjölskyldum	  (Miller-‐

Perrin	   og	   Perrin,	   1999).	   Samfélagsþættir	   geta	   þá	   verið	   félagslegur	   stuðningur	   og	  

skólakerfið	   en	   börn	   sem	   alast	   upp	   við	   fátækt	   eiga	   meira	   á	   hættu	   að	   misbrestur	   í	  

aðbúnaði	   þeirra	   eigi	   sér	   stað	   en	   önnur	   börn.	   Loks	   eiga	  menningarþættir	   við	   um	   þann	  

heim	  sem	  forsjáraðilar	  búa	  við	  ásamt	  barni	  sínu,	  óskrifaðar	  reglur	  og	  lög	  sem	  eru	  miklir	  

áhrifaþættir	   á	   hugmyndir	   og	   hegðun	   íbúanna	   (Belsky,	   1993;	   Freydís	   Jóna	  

Freysteinsdóttir,	  2004a).	  	  

Samkvæmt	  Belsky	  (1993)	  er	  mjög	  brýnt	  að	  taka	  til	  margra	  þátta	  í	  rannsóknum	  á	  misbresti	  

í	   aðbúnaði	   barna	   en	   það	   er	   samkvæmt	   eðli	   vistfræðilíkansins.	   Áhrif	   þátta	   sem	  

einangraðir	  eru	  í	  rannsóknum	  geta	  verið	  lítil	  sem	  engin	  ef	  aðrir	  áhættuþættir	  misbrests	  í	  

aðbúnaði	  barna	  eru	  ekki	  til	  staðar.	  Í	  því	  samhengi	  hefur	  hann	  sýnt	  fram	  á	  að	  lítið	  sjálfsálit	  

telst	  einungis	  sem	  áhættuþáttur	  hafi	  foreldri	  sjálft	  verið	  þolandi	  misbrests	  í	  sínu	  uppeldi	  

og/eða	   það	   sé	   félagslega	   einangrað.	   Því	   er	   ekki	   hlaupið	   að	   því	   að	   bera	   saman	   lágt	  

sjálfsálit	   tveggja	  hópa	  forsjáraðila,	  1)	  þar	  sem	  misbrestur	   i	  aðbúnaði	  barna	  er	  til	  staðar	  

og	  2)	  þar	  sem	  misbrestur	   í	  aðbúnaði	  barna	  er	  ekki	   til	  staðar,	   í	  því	  skyni	  að	  sýna	  fram	  á	  

áhættuþátt	   misbrests	   í	   aðbúnaði	   barna.	   Samanburðurinn	   er	   einungis	   mögulegur	   hafi	  

forval	  á	  forsjáraðilum	  átt	  sér	  stað	  í	  hópana	  tvo.	  Mikilvægt	  er	  á	  grundvelli	  fyrri	  rannsókna	  

að	   þeir	   búi	   þá	   við	   hina	   áhættuþættina	   tvo,	   það	   er	   að	   þeir	   séu	   þolendur	   misbrests	   í	  

uppeldi	  sínu	  og/eða	  séu	  félagslega	  einangraðir.	  

1.4.	  Íslensk	  rannsókn	  um	  áhættuþætti	  misbrests	  í	  aðbúnaði	  barna	  

Dr.	  Freydís	  Jóna	  Freysteinsdóttir	  (2005b)	  hefur	  gert	  viðamikla	  rannsókn	  á	  endurteknum	  

misbresti	   í	   aðbúnaði	   íslenskra	   barna	   með	   áherslu	   á	   vanrækslu.	   Rannsóknin	   var	  

framkvæmd	   á	   árunum	   1998-‐2000	   og	   tók	   til	   barnaverndarmála	   sem	   staðsett	   voru	   hjá	  

sveitarfélögunum	  Reykjavík	  og	  Hafnarfirði	  á	  rannsóknartímabilinu.	  	  

Vistfræðilíkan	  Belskys	   (1993)	  var	  notað	  sem	  hugtakarammi	   í	   rannsókninni	  og	  unnið	  var	  

með	  mál	  þeirra	  barna	  16	  ára	  og	  yngri	  sem	  tilkynning	  hafði	  borist	  um	  og	  fyrsta	  tilkynning	  

máls	  var	  á	  grundvelli	  vanrækslu.	  Einungis	  voru	  notuð	  mál	  sem	  hófust	  eftir	  1.	  janúar	  1998	  

og	  þar	   sem	  kyn-‐	  eða	  stjúpforeldrar	  voru	   tilkynntir/grunaðir	  um	  að	  vanrækja	  barn/börn	  

sín	   í	   það	  minnsta	   einu	   sinni.	   Heildarfjöldi	  mála	   í	   úrtaki	   rannsóknarinnar	   var	   77	   og	   var	  

hverju	  máli	  fylgt	  eftir	   í	  18	  mánuði.	  Unnið	  var	  með	  tvo	  hópa,	  annars	  vegar	  með	  mál	  þar	  

sem	  ein	  tilkynning	  hafði	  borist	  og	  hins	  vegar	  þar	  sem	  tvær	  eða	  fleiri	   tilkynningar	  höfðu	  

borist.	   Áhættuþættir	   samkvæmt	   vistfræðilíkani	   Belskys	   (1993)	   voru	   kannaðir	   að	  

undanskildum	   menningarþáttum	   þar	   sem	   rannsóknin	   var	   framkvæmd	   innan	   einnar	  

menningar	  (Freydís	  Jóna	  Freysteinsdóttir,	  2005b).	  

Samkvæmt	   rannsóknarspurningu	   rannsóknarinnar	   var	   markmið	   hennar	   að	   greina	   þá	  

áhættuþætti	   vistfræðilíkans	  Belskys	   (1993)	   sem	  kæmu	   fram	  við	  endurtekinn	  misbrest	   í	  

aðbúnaði	   barna,	   með	   áherslu	   á	   vanrækslu,	   í	   skráðum	   barnaverndarmálum	   á	   Íslandi.	  

Niðurstöður	  hennar	   sýndu	  að	  áhættuþættir	  komu	   fram	   í	  meiri	  mæli	   í	  þeim	  málum	  þar	  

sem	   endurteknar	   tilkynningar	   höfðu	   borist	   um	   málið	   en	   þeim	   sem	   einvörðungu	   var	  

tilkynnt	  einu	  sinni	  um.	  Ákveðnir	  áhættuþættir	  í	  vistfræðilíkani	  Belskys	  (1993)	  er	  vörðuðu	  

einstaklinginn	  og	  fjölskylduna	  sögðu	  frekar	  til	  um	  endurtekinn	  misbrest	  en	  áhættuþættir	  

tveggja	   ytri	   meginsviðanna.	   Þetta	   voru	   áhættuþættir	   mæðra	   (til	   dæmis	   þunglyndi,	  

áfengis-‐	  og	  vímuefnaneysla	  og	  að	  hafa	  verið	  sjálf	  þolandi	  misbrests	  í	  uppeldi	  í	  æsku)	  og	  

áhættuþættir	   fjölskyldna	   (vandamál	   í	   parasambandi	   foreldra	   og	   valdbeiting	   foreldra	  

gagnvart	   börnum	   sínum).	   Fleiri	   einforeldrisfjölskyldur	   voru	   í	   hópi	   endurtekinnar	  

vanrækslu	  en	  kjarna-‐	  eða	  stjúpfjölskyldur	  og	  menntunarstig	  mæðra	  var	   lægra	  en	  meðal	  

mála	   sem	   einungis	   hafði	   verið	   tilkynnt	   um	   einu	   sinni	   (Freydís	   Jóna	   Freysteinsdóttir,	  

2005b).	  

Í	   umræðum	   rannsóknarinnar	   kemur	   fram	   að	   með	   mati	   á	   áhættuþáttum	   í	  

barnaverndarmálum	  megi	   segja	   til	  um	   líkur	  á	  misbresti	   í	   aðbúnaði	  barna	  með	  nokkurri	  

vissu	  og	  með	  því	  að	  beita	  heildarsýn	  er	  hægt	  að	  koma	  inn	  með	  úrræði	  sem	  henta	  hverju	  

máli	  fyrir	  sig.	  Stuðningur	  við	  unga	  foreldra	  við	  að	  afla	  sér	  menntunar	  er	  í	  því	  skyni	  nefnd	  

sem	   forvörn	   sem	   brýnt	   er	   að	   notast	   við	   á	   grundvelli	   niðurstaðna	   rannsóknarinnar	  

(Freydís	  Jóna	  Freysteinsdóttir,	  2005b;	  Freydís	  Jóna	  Freysteinsdóttir,	  2007).	  

1.5.	  Misbrestur	  í	  aðbúnaði	  barna	  

Fjölskyldan	  er	  sú	  eining	  sem	  allir	  einstaklingar	  fæðast	  inn	  í	  og	  stendur	  flestum	  hvað	  næst.	  

Hún	  er	  jafnan	  stoð	  einstaklingsins	  og	  innan	  hennar	  má	  ætla	  að	  styrkleikaböndin	  séu	  hvað	  

sterkust.	   Fjölskyldan	   á	   að	   veita	   skjól	   og	   vernd	   til	  meðlima	   hennar.	   Það	   kann	   að	   þykja	  

undarlegt	   að	   víða	  birtist	   önnur	  hlið	   innan	  þessa	   frumhóps	  einstaklingsins	  og	   sú	  er	  öllu	  

ógnvænlegri.	   Upp	   úr	   miðri	   20.	   öldinni	   leiddu	   rannsóknir	   í	   ljós	   að	   fjölskyldan	   var	  

vettvangur	   ofbeldis,	   óháð	   stéttarstöðu	   og	   efnahag.	   Ofbeldi	   og	  misbeiting	   hvers	   konar	  

viðgengst	   innan	   fjölskyldunnar	  meðal	  annars	  vegna	   friðhelgis	  hennar,	  óskrifaðra	   reglna	  

samfélagsins	   og	   feðraveldis	   (Hildigunnur	   Ólafsdóttir,	   Sigrún	   Júlíusdóttir	   og	   Þorgerður	  

Benediktsdóttir,	  1982;	  Sigrún	  Júlíusdóttir,	  2001).	  	  

Framtíð	   hvers	   lands	   liggur	   í	   komandi	   kynslóðum.	   Leiðtogar	   framtíðarinnar	   koma	   úr	  

röðum	   barna	   hvers	   tíma	   og	   mikilvægi	   þess	   að	   koma	   þeim	   til	   manns	   má	   því	   telja	  

viðamikið.	   Það	   er	   á	   ábyrgð	   foreldra	   að	   huga	   að	   almennri	   velferð	   barna	   sinna.	   Ofbeldi	  

innan	   fjölskyldna	   stríðir	   því	   gegn	   hinni	   félagsfræðilegu	   hugmynd	   um	   fjölskylduna	   sem	  

frumstofnun	   einstaklingsins,	   þá	   miðstöð	   verndar	   þar	   sem	   persónuleg	   tilfinningabönd	  

ættu	   að	   dafna	   og	   styrkjast	   sem	   mest	   (Hildigunnur	   Ólafsdóttir	   o.fl.,	   1982;	   Sigrún	  

Júlíusdóttir,	  2001).	  

Misbrestur	   í	   aðbúnaði	   barna	   nær	   yfir	   ofbeldi	   og/eða	   vanrækslu	   barna	   og	   hefur	   ávallt	  

verið	   til	   staðar	   í	   samfélagi	  manna	   líkt	   og	   aðrar	   birtingarmyndir	   ofbeldis,	   en	   afleiðingar	  

ofbeldis	  og	  vanrækslu	  geta	  verið	  alvarlegar	  (Freydís	  Jóna	  Freysteinsdóttir,	  2005a;	  Freydís	  

Jóna	   Freysteinsdóttir,	   2005b).	   Þrátt	   fyrir	   þá	   staðreynd	   hefur	   málefnið	   verið	   litið	  

misalvarlegum	  augum	  í	  gegnum	  tíðina.	  Ofbeldi	  gagnvart	  börnum	  var	  ekki	  til	  umfjöllunar	  

innan	  félagsvísinda	  fyrr	  en	  árið	  1962	  þegar	  greinin	  Einkennamynstur	  barinna	  barna	  kom	  

út	   (Stith	  o.fl.,	   2009).	  Á	   árum	  áður	  þótti	   það	   til	   siðs	   á	   sumum	  heimilum	  að	   foreldrarnir	  

beittu	   börnin	   á	   heimilinu	   líkamlegum	   refsingum	  og	   ofbeldi	   til	   þess	   að	   viðhalda	   aga	   og	  

sýna	   þeim	   hverjir	   réðu	   á	   heimilinu	   (Mouzakitis	   og	   Varghese,	   1985).	   Í	   dag	   aðhyllast	  

hlutfallslega	   færri	   ofbeldisfullar	   aðferðir	   í	   uppeldi	   gerðu	   fyrr	   á	   tímum	   (Jones	   Pickett,	  

Oates	  og	  Barbor,	  1987;	  Newman	  og	  Grauerholz,	  2002).	  	  

Gerendur	   ofbeldis	   og	   vanrækslu	   á	   börnum	   eru	   í	   langflestum	   tilfellum	  

foreldrar/forsjáraðilar	   þeirra	   eða	   aðrir	   aðilar	   sem	   foreldrar/forsjáraðilar	   hafa	   vitneskju	  

um	  að	  beiti	   börn	   sín	  ofbeldi	   og/eða	   vanrækslu	   (Newman	  og	  Grauerholz,	   2002).	  Árlega	  

deyja	  þúsundir	  barna	  í	  heiminum	  vegna	  þess	  (Cohn,	  1983).	  

1.5.1.	  Misbrestur	  í	  aðbúnaði	  barna	  eftir	  menningarsvæðum	  

Misbrestur	   í	   aðbúnaði	   barna	   er	   skilgreindur	   á	  mismunandi	   hátt	   á	  milli	   landa.	   Erfiðlega	  

hefur	  gengið	  að	  setja	  saman	  heildræna	  og	  alþjóðlega	  útlistingu	  á	  því	  hvað	  hugtakið	  felur	  í	  

sér	   sökum	   nokkurra	   atriða.	   Munur	   á	   menningarheimum	   vegur	   þar	   þungt	   sem	   og	  

mismunandi	   félagslegar	   aðstæður,	   mismunandi	   hugmyndir	   um	   foreldrahlutverk	   og	  

munur	  á	   sjálfræðisaldri.	   Lagaumhverfi	   sem	  snertir	  börn	  og	  barnavernd	  er	  ekki	  eins	  alls	  

staðar	   og	   gerir	   það	   verkinu	   enn	   erfiðara	   fyrir.	   Ólíkar	   skoðanir	   um	   hvað	  

ofbeldisverknaðurinn	  felur	   í	  sér	  er	  einnig	  ein	  ástæðna	  (Gough,	  1996;	  Panel	  on	  research	  

on	   child	   abuse	   and	   neglect	   and	   national	   research	   council,	   1996)	   en	   ofbeldi	   á	   hverjum	  

stað	   fyrir	   sig	   er	   það	   sem	   hugmyndafræði	   hverrar	   menningar	   leggur	   í	   túlkun	   þess	  

(Newman	  og	  Grauerholz,	  2002).	  	  

Alþjóðleg	   samtök	   gegn	   ofbeldi	   og	   vanrækslu	   á	   börnum	   (International	   society	   for	  

prevention	   of	   child	   abuse	   and	   neglect:	   ISPCAN)	   hafa	   frá	   árinu	   1992	   borið	   saman	  

skilgreiningar	   á	   ofbeldi	   og	   vanrækslu	   á	   milli	   landa	   og	   aðferðir	   þeirra	   við	   forvarnir	   og	  

meðhöndlun	  þeirra	  mála.	  Árið	  2008	  voru	  borin	   saman	  75	   lönd	  og	   í	   ljós	   kom	  að	  meðal	  

þeirra	  atriða	  sem	  spurt	  var	  um	  horfðu	  úrtaksþjóðirnar	  misalvarlegum	  augum	  á	  líkamlegar	  

refsingar	   sem	   foreldrar	   beittu.	   Samkvæmt	   samanburðinum	   voru	   ofbeldisfullar	  

uppeldisaðferðir	   viðurkenndar	  og	  ekki	   skilgreindar	   sem	  ofbeldi	   í	  mörgum	  ríkjum	  Afríku	  

og	  Asíu	  (International	  society	  for	  prevention	  of	  child	  abuse	  and	  neglect,	  2009).	  

Líkamlegar	   refsingar	   foreldra	   á	   börnum	   sínum	   eru	   víða	   leyfðar	   samkvæmt	   lögum,	   til	  

dæmis	  í	  Kanada	  og	  í	  sumum	  ríkjum	  Bandaríkjanna.	  Þær	  eru	  leyfðar	  á	  grundvelli	  þess	  að	  

tilætlan	  refsinganna	  sé	  ekki	  að	  meiða	  barnið	  sem	  verður	  fyrir	  því	  heldur	  aga	  það.	  Dæmi	  

um	   slíkar	   refsingar	   eru	   löðrungur	   á	   munn	   barns	   og	   rassskellingar.	   Í	   íslenskri	   löggjöf	  

kveður	  ekki	  á	  um	  að	   foreldrum	  sé	   leyfilegt	  að	  beita	  börn	   sín	  ofbeldisfullum	  refsingum.	  

Hæstiréttur	   Íslands	   komst	   að	   þeirri	   niðurstöðu	   árið	   2008	   með	   hæstaréttardómi	   nr.	  

506/2008	   á	   grundvelli	   1.	   mgr.	   99.	   gr.	   Barnaverndarlaga	   nr.	   80/2002	   að	   rassskellingar	  

væru	  ekki	  refsiverðar,	  væri	  þeim	  ekki	  beitt	  í	  þeim	  tilgangi	  að	  skaða	  barnið	  líkamlega	  eða	  

andlega.	   Í	   breytingarvinnu	   á	   barnaverndar-‐	   og	   barnalögum	   árið	   2009	   lagði	   Kolbrún	  

Halldórsdóttir,	   þingmaður	   Vinstri	   hreyfingarinnar	   græns	   framboðs,	   fram	  

breytingartillögur	  á	  ákvæðinu	  sem	  áttu	  að	  taka	  af	  allan	  vafa	  um	  að	  líkamlegt	  og	  andlegt	  

ofbeldi	   gagnvart	   börnum	   væri	   bannað	  með	   einu	   og	   öllu,	   burtséð	   frá	   því	   hver	   tilætlan	  

þess	  væri	  (Þingskjal	  19,	  2008-‐2009).	  Breytingartillagan	  náði	  ekki	  í	  gegn	  samanber	  gildandi	  

lögum.	  Íslensk	  lög	  virðast	  því	  ekki	  þvertaka	  fyrir	  beitingu	  líkamlegrar	  refsingar,	  án	  þess	  þó	  

að	  beinlínis	  leyfa	  þær.	  

Alþjóðaheilbrigðisstofnun	   Sameinuðu	   þjóðanna	   (WHO)	   hefur	   skilgreint	   misbrest	   í	  

aðbúnaði	   barna	   sem	   öll	   slæm	   meðferð	   á	   börnum,	   líkamleg	   sem	   andleg,	   kynferðisleg	  

misnotkun,	  vanræksla	  og	  hvaða	  meðferð	  sem	  kemur	  niður	  á	  heilsu	  barns,	  afkomu	  þess	  

og	  stöðu	  (World	  health	  organization,	  2010a).	  Ástæðu	  þess	  að	  Alþjóðaheilbrigðisstofnun	  

hefur	  misbrest	   í	  aðbúnaði	  barna	  á	  sínum	  lista	  má	  rekja	  til	  þess	  að	  ofbeldi	  og	  vanræksla	  

barna	  getur	  haft	  mikil	   áhrif	   á	  heilsu	  þeirra,	   líkamlega	  og	  andlega.	  Ofbeldi	   á	  börnum	  er	  

einn	  þeirra	  flokka	  sem	  stofnunin	  hefur	  vakið	  athygli	  á	   í	  heimsbaráttu	  sinni	  á	  forvörnum	  

gegn	  ofbeldi	  í	  samvinnu	  við	  ISPCAN	  (World	  health	  organization,	  2010b).	  

1.5.2.	  Áhættuþættir	  misbrests	  í	  aðbúnaði	  barna	  

Forstjóri	   Barnaverndarstofu,	   Bragi	   Guðbrandsson	   (1995),	   telur	   forsjáraðila	   sem	   beita	  

ofbeldi	   vera	   úr	   öllum	   stéttum	   samfélagsins	   þrátt	   fyrir	   að	   þeir	   sem	   búi	   við	   bágari	   kost	  

komi	  oftar	  inn	  á	  borð	  barnaverndarnefnda.	  Rannsóknir	  og	  fagþekking	  félagsráðgjafa	  hafa	  

sýnt	  fram	  á	  að	  nokkrir	  áhættuþættir	  geti	  leitt	  til	  ofbeldis	  gegn	  börnum.	  	  

Þegar	   rætt	   er	   um	   áhættuþætti	   er	   hjálplegt	   að	   gera	   grein	   fyrir	   því	   hvað	   þeir	   fela	   í	   sér.	  

Áhættuþættir	   eru	   þeir	   þættir	   sem	   ýmist	   spá	   fyrir	   um	  misbrest	   í	   aðbúnaði	   barna,	   hafa	  

fylgni	  við	  þá	  eða	  tengjast	  þeim.	  Í	  því	  skyni	  má	  nefna	  eftirtalda	  áhættuþætti:	  ofbeldisfullar	  

uppeldisaðferðir	  (menningarlegur	  þáttur),	   lítill	   félagslegur	  stuðningur	  (samfélagsþáttur),	  

mörg	   börn	   í	   sömu	   fjölskyldu	  með	   stuttu	  millibili	   (fjölskylduþáttur),	   geðræn	   vandkvæði	  

forsjáraðila	   eða	   fötlun	   barns	   (einstaklingsþættir)	   (Freydís	   Jóna	   Freysteinsdóttir,	   2005a;	  

Jónína	   Einarsdóttir,	   Sesselja	   Th.	   Ólafsdóttir	   og	   Geir	   Gunnlaugsson,	   2004;	   Panel	   on	  

research	   on	   child	   abuse	   and	   neglect	   and	   national	   research	   council,	   1996;	   Stith	   o.fl.,	  

2009).	  

Skrif	   og	   umfjöllun	   um	   ofbeldi	   gagnvart	   börnum	   hér	   á	   landi	   byrjaði	   við	   lok	   áttunda	  

áratugar	   20.	   aldar	   en	   helstu	   orsakir	   þess	   voru	   þá	   talin	   vera	   bág	   félagsleg	   staða	   og	  

geðraskanir	   foreldra	   þeirra	   (Jónína	   Einarsdóttir	   o.fl.,	   2004).	   Þá	   töldu	   Hildigunnur	  

Ólafsdóttir,	   Sigrún	   Júlíusdóttur	   og	   Þorgerður	   Benediktsdóttur	   (1979)	   í	   grein	   sinni	   að	  

ofbeldi	  foreldra	  í	  garð	  barna	  sinna	  væri	  sökum	  foreldravalds	  og	  eignaréttar	  þeirra	  á	  barni	  

sínu	   en	   veik	   réttarstaða	   barns	   innan	   fjölskyldu	   væri	   afleiðing	   þess.	   Hrefna	   Ólafsdóttir	  

(1994)	  félagsráðgjafi	  taldi	  að	  ástæður	  ofbeldis	  í	  garð	  barna	  geti	  verið	  margar	  en	  skortur	  á	  

trausti	  sé	  mikill	  í	  þeim	  aðstæðum	  þar	  sem	  að	  gerandinn	  dragi	  úr	  möguleika	  barnsins	  að	  

geta	  treyst	  á	  vernd	  frá	  viðkomandi.	  	  

Meira	   ber	   á	   hlutverki	   feðra	   sem	   gerendum	   ofbeldis	   gegn	   börnum	   sínum	   en	   mæðra	   í	  

almennri	  umræðu.	  Raunin	  er	  þó	  sú	  að	  til	  eru	  bæði	  mæður	  og	  feður	  sem	  beita	  börn	  sín	  

ofbeldi.	   Mæður	   sinna	   uppeldishlutverkinu	   að	   jafnaði	   í	   meiri	   mæli	   en	   feður	   og	  

niðurstöður	   rannsókna	   hafa	   leitt	   í	   ljós	   stærri	   hlutdeild	   þeirra	   varðandi	   misbrest	   í	  

aðbúnaði	   barna	   en	   feðra	   (Miller-‐Perrin	   og	   Perrin,	   1999).	   Feður	   beita	   í	   meiri	   mæli	  

líkamlegu	   ofbeldi	   og	   mæður	   tilfinningalegu/sálrænu	   ofbeldi	   (Jónína	   Einarsdóttir	   o.fl.,	  

2004;	  Freydís	  Jóna	  Freysteinsdóttir,	  2005b).	  Lítið	  er	  til	  af	  tölulegum	  upplýsingum	  á	  Íslandi	  

um	  kyn	  gerenda	  eftir	  ofbeldisflokkum	  og	  því	  liggja	  ekki	  fyrir	  slíkar	  upplýsingar	  um	  hópinn	  

hér	  á	  landi	  (Jónína	  Einarsdóttir	  o.fl.,	  2004).	  	  

1.5.3.	  Íslenskt	  skilgreiningar-‐	  og	  flokkunarkerfi	  á	  misbresti	  í	  aðbúnaði	  barna	  

Barnaverndarstofa	  tók	  í	  notkun	  skilgreiningar-‐	  og	  flokkunarkerfi	   í	  barnavernd	  (SOF)	  árið	  

2005	   sem	   notað	   er	   hér	   á	   landi,	   en	   höfundur	   þess	   er	   Dr.	   Freydís	   Jóna	   Freysteinsdóttir	  

(2005c).	  Flokkunarkerfið	  er	  notað	  af	  barnaverndaryfirvöldum	  hér	  á	   landi	  og	  er	   leiðandi	  

kerfi	   í	  þeirri	  vinnu.	  Flokkunarkerfið	  samanstendur	  af	  safnflokkum	  sem	  ná	  yfir	  ofbeldi	  og	  

vanrækslu	  forsjárforeldris	   í	  garð	  barns	  eða	  barna	  sinna,	  ásamt	  áhættuhegðun	  barna	  og	  

jafnframt	   ef	   heilsu	   eða	   lífi	   ófædds	   barns	   er	   stefnt	   í	   hættu.	   Flokkunarkerfið	   á	   að	   gera	  

fagaðilum	   auðveldara	   fyrir	   við	   samræmda	   greiningu	   þeirra	   mála	   sem	   tilkynnt	   eru	   til	  

barnaverndarnefnda.	  	  

Ekki	   er	   fjallað	   um	   börn	   í	   þessari	   ritgerð	   sem	   gerendur	   (áhættuhegðun	   barns)	   heldur	  

einungis	   sem	   þolendur	   misbrests	   í	   aðbúnaði.	   Misbrestur	   á	   skilyrðum	   umönnunar	   og	  

uppeldis	  barna	   skiptist	   samkvæmt	  SOF	   í	   tvo	   flokka,	   vanrækslu	  og	  ofbeldi.	   Í	   kerfinu	  eru	  

skilgreindir	   þrír	   undirflokkar	   sem	   falla	   undir	   ofbeldi	   gagnvart	   börnum	   og	   fjórir	  

undirflokkar	  sem	  falla	  undir	  vanrækslu	  á	  börnum	  (Freydís	   Jóna	  Freysteinsdóttir,	  2005b;	  

Freydís	  Jóna	  Freysteinsdóttir,	  2005c).	  	  

Barnaverndarnefndir	   skrá	   niður	   tilkynningar	   samkvæmt	   12.gr.	   reglugerðar	   um	  

málsmeðferð	   fyrir	   barnaverndarnefnd	   nr.	   056/2004.	   Barnaverndarstofa	   hefur	   gefið	   út	  

staðlað	   tilkynningaeyðublað	   sem	   barnaverndarnefndir	   nota	   í	   þeim	   tilgangi.	   Ástæða	  

tilkynninga	  er	  skráð	  niður	  í	  samræmi	  við	  safnflokka	  og	  undirflokka	  SOF	  kerfisins.	  

1.5.3.1.	  Ofbeldi	  

Ofbeldi	   gagnvart	   börnum	   hefur	   verið	   skipt	   upp	   í	   þrjá	   flokka:	   tilfinningalegt/sálrænt	  

ofbeldi,	  kynferðislegt	  ofbeldi	  og	  líkamlegt	  ofbeldi	  (Freydís	  Jóna	  Freysteinsdóttir,	  2005c).	  	  

1.5.3.1.1.	  Tilfinningalegt/sálrænt	  ofbeldi	  

Tilfinningalegt/sálrænt	  ofbeldi	  gerir	  ráð	  fyrir	  ákveðnu	  atferli	  af	  höndum	  foreldris	  en	  það	  

er	   í	   flestum	   tilfellum	  mjög	   falið.	   Ofbeldi	   foreldris	   í	   garð	   barns	   síns	   er	   ekki	   líkamlegt	   í	  

þessum	   flokki	   heldur	   er	   það	   ærumeiðandi	   (Freydís	   Jóna	   Freysteinsdóttir,	   2005c;	   Ólöf	  

Ásta	   Farestveit	   og	   Þorbjörg	   Sveinsdóttir,	   2006).	   Það	   sem	   er	   helst	   einkennandi	   fyrir	  

þennan	  flokk	  eru	  neikvæð	  viðhorf	  foreldris	  í	  garð	  barns	  síns,	  óraunhæfar	  kröfur	  til	  barns	  

miðað	  við	  þroska	  þess	  og	  aldur,	  viðsnúningur	  á	  hlutverkum	  foreldris	  og	  barns	  á	  þann	  veg	  

að	  barn	  sinnir	  þörfum	  foreldris	  síns	  eða	  það	  verður	  vitni	  að	  ofbeldi	  á	  milli	  foreldra	  sinna	  

(Freydís	  Jóna	  Freysteinsdóttir,	  2005c).	  	  

1.5.3.1.2.	  Líkamlegt	  ofbeldi	  

Líkamlegt	   ofbeldi	   á	   sér	   stað	   þegar	   barn	   er	   meitt	   viljandi	   sem	   ýmist	   kemur	   fram	   í	  

sýnilegum	  áverkum;	  marblettum,	  roða,	  sárum	  eða	  brunasárum,	  eða	  birtast	  ekki	  sýnilega;	  

heilaskemmdir,	  tognanir,	  sprungur	  í	  beinum	  eða	  skemmdir	  á	  líffærum.	  Líkamlegt	  ofbeldi	  

getur	  einnig	  birst	  með	  óbeinum	  hætti	  á	  þá	  leið	  að	  barni	  er	  byrlað	  eitur,	  það	  látið	  borða	  

mat,	  lyf	  eða	  eitur	  sem	  ógnar	  heilsu	  þeirra.	  Í	  þessum	  flokki	  er	  atferli	  foreldra	  hnitmiðað	  og	  

krefst	  aðgerða	  af	  þeirra	  höndum	  (Freydís	  Jóna	  Freysteinsdóttir,	  2005c).	  Ofbeldi	  gagnvart	  

barni	  getur	  verið	  óviljandi	  eða	  með	  vilja	  gert.	  Reki	  fullorðinn	  aðili	  sig	  í	  barn	  og	  það	  dettur	  

með	  þeim	  afleiðingum	  að	  það	  hlýtur	  áverka	  af	  er	   slíkt	  þó	  ekki	   flokkað	  undir	  misbrest	   í	  

aðbúnaði	  barna	   (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  Líkamlegt	  ofbeldi	  

virðist	  vera	  algengara	  í	  fjölskyldum	  með	  lágar	  tekjur	  og	  slakt	  félagslegt	  net	  (Miller-‐Perrin	  

og	  Perrin,	  1999).	  

1.5.3.1.3.	  Kynferðislegt	  ofbeldi	  

Hvers	  kyns	  kynferðisleg	  athöfn	  gagnvart	  barni	  undir	  18	  ára	  aldri,	  hvort	  heldur	  með	  eða	  

án	  samþykkis	  þess	  fellur	  undir	  kynferðislegt	  ofbeldi	  gagnvart	  barni.	  Því	  er	  skipt	  upp	  í	  þrjá	  

flokka	  eftir	  alvarleika	  ofbeldisins	  þar	  sem	  fyrsti	  flokkur	  inniheldur	  munnmök	  eða	  samfarir	  

forsjáraðila	  og	  barns.	  Annað	  stig	  inniheldur	  meðal	  annars	  þukl	  forsjáraðila	  innan	  klæða	  á	  

barni	  á	   svæðum	  nálægt	  kynfærum	  þess,	  eða	  öfugt.	  Þriðja	   stig	   inniheldur	  meðal	  annars	  

það	   að	   sýna	   barni	   klámfengið	   efni,	   þukl	   utan	   klæða,	   teknar	   eru	   kynferðislega	   örvandi	  

myndir	   af	   barni	   eða	   því	   eru	   sýnd	   kynfæri	   (Freydís	   Jóna	   Freysteinsdóttir,	   2005c).	  

Samkvæmt	   ársskýrslu	   Barnaverndarstofu	   (2008)	   fyrir	   árin	   2006-‐2007	   eru	   meintir	  

gerendur	   í	   miklum	   meirihluta	   kunnugir	   barninu	   og	   árið	   2007	   voru	   náin	   tengsl	   milli	  

þolenda	  og	  gerenda	  í	  tæpum	  helmingi	  tilvika.	  

1.5.3.1.4.	  Afleiðingar	  ofbeldis	  

Áhrif	  sem	  ofbeldi	  hefur	  á	  börn	  getur	  verið	  misjafnt	  eftir	  gerð	  ofbeldisins	  en	  þeim	  hefur	  

verið	  skipt	  í	  tvo	  flokka,	  annars	  vegar	  innhverf	  vandamál	  og	  hinsvegar	  úthverf	  vandamál.	  

Úthverf	  vandamál	  geta	  til	  að	  mynda	  birst	  sem	  hegðunarvandkvæði	  og	  innhverf	  vandamál	  

sem	  þunglyndi	  eða	  kvíði	  (Freydís	  J,	  Freysteinsdóttir,	  2000).	  	  

Líkamlegt	   ofbeldi	   getur	   leitt	   til	   alvarlegra	   líkamlegra	   áverka	   á	   við	   beinbrot	   eða	  

heilabilanir.	   Einnig	   hefur	   komið	   fram	   sterk	   fylgni	   milli	   líkamlegs	   ofbeldis	   og	  

andfélagslegrar	  hegðunar	  og	  ofbeldisbeitingar	  af	  hálfu	  þolandans	  (Bower-‐Russa,	  Knutson	  

og	  Winebarger,	   2001).	   Ofbeldisnotkun	   þolanda	   líkamlegs	   ofbeldis	   má	   heimfæra	   yfir	   á	  

félagsnámskenningu	  Albert	  Bandura.	  Kenning	  hans	  gerir	  ráð	  fyrir	  því	  að	  einstaklingar	  læri	  

af	  athöfnum	  annarra	  og	  tileinki	  sér	  sömu	  hegðun.	  Í	  takt	  við	  það	  hélt	  Bandura	  því	  fram	  að	  

þeir	  sem	  sættu	  líkamsrefsingum	  í	  æsku	  hefðu	  tilhneigingu	  til	  þess	  að	  sýna	  sömu	  hegðun	  

þegar	   á	   fullorðinsár	   væri	   komið	   (sjá	   í	   Wade	   og	   Tavris,	   2007).	   Börn	   sem	   beitt	   eru	  

líkamlegu	   ofbeldi	   geta	   átt	   erfitt	   með	   líkamlega	   snertingu	   og	   verið	   vör	   um	   sig	   í	   návist	  

fullorðinna.	  Einnig	  eiga	  þau	  á	  hættu	  að	  einangra	  sig,	  taka	  ábyrgð	  á	  verknaðinum	  ásamt	  

því	  að	  óttast	  gerandann	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

Tilfinningalegt/sálrænt	  ofbeldi	  getur	  haft	  það	   í	   för	  með	  sér	  að	  sjálfsmynd	  barnsins	  sem	  

verður	   fyrir	  ofbeldinu	  brotnar	  niður	   við	  endurtekið	  niðrandi	   tal	   forsjáraðila	  um	  barnið.	  

Óöryggi	  og	  efi	  um	  eigin	  getu	  geta	  einnig	  verið	  einkennandi	  fyrir	  þessa	  gerð	  ofbeldis	  sem	  

og	  takmörkuð	  tjáning	  og	  samskipti	  við	  aðra	  (Freydís	  Jóna	  Freysteinsdóttir,	  2005c).	  

Þolendur	  kynferðisofbeldis	  búa	  oft	  og	  tíðum	  yfir	  óvenju	  mikilli	  þekkingu	  á	  kynlífi	  miðað	  

við	   aldur	   og	   herma	   eftir	   kynlífsleikjum	   fullorðinna.	   Stundum	  misnota	   þeir	   leikföng	   eða	  

önnur	  börn	  á	  sama	  hátt	  og	  þeir	  voru	  misnotaðir.	  Börnunum	  finnst	  gjarnan	  sem	  þau	  beri	  

ábyrgð	  á	  ofbeldinu	  sem	  þau	  urðu	  fyrir	  (Freydís	  Jóna	  Freysteinsdóttir,	  2005c).	  Í	  óútgefinni	  

rannsókn	   Hrefnu	   Ólafsdóttur	   (2002)	   félagsráðgjafa	   um	   umfang	   kynferðislegrar	  

misnotkun	   hér	   á	   landi	   kom	   í	   ljós	   að	   eftir	   misnotkun	   birtist	   meðal	   annars	   skömm,	  

vanmáttur,	   hjálparleysi,	   sektarkennd,	   ótti	   og	   hræðsla	   hjá	   þolandanum	   og	   voru	   þessar	  

tilfinningar	  viðvarandi	  langt	  fram	  á	  fullorðinsár.	  Þegar	  frá	  leið	  gerði	  reiði,	  andúð,	  hryggð	  

og	   depurð	   einnig	   vart	   við	   sig.	   Sjálfsvígstilraunir	   voru	   algengar	  meðal	   þeirra	   sem	   orðið	  

höfðu	  fyrir	  kynferðislegri	  misnotkun	  sem	  börn.	  

1.5.3.2.	  Vanræksla	  

Vanræksla	  felur	   í	  sér	  einhvers	  konar	  skort	  á	  umönnun	  sem	  leiðir	  til	  þess	  að	  skaði	  getur	  

hlotist	  af	  (Dubowitz,	  2000;	  Freydís	  Jóna	  Freysteinsdóttir,	  2005c;	  Miller-‐Perrin	  og	  Perrin,	  

1999).	  Óhætt	  er	  að	  segja	  að	  vanræksla	  sé	  erfið	  greiningar	  og	  að	  öllu	  jöfnu	  sé	  ekki	  komið	  

auga	   á	   hana	   nema	   umönnunar	   sé	   ábótavant	   síendurtekið	   (Ólöf	   Ásta	   Farestveit	   og	  

Þorbjörg	  Sveinsdóttir,	  2006).	  Samkvæmt	  SOF	  falla	  fjórir	  flokkar	  undir	  vanrækslu;	  líkamleg	  

vanræksla,	   vanræksla	  á	  umsjón	  og	  eftirliti,	   vanræksla	  á	  námi	  barns	  og	   líkamleg/sálræn	  

vanræksla	  (Freydís	  Jóna	  Freysteinsdóttir,	  2005c).	  	  

1.5.3.2.1.	  Líkamleg	  vanræksla	  

Líkamleg	  vanræksla	  getur	  átt	  sér	  stað	  þegar	  helstu	  frumþörfum	  barnsins	  er	  ekki	  mætt	  en	  

á	   meðal	   þeirra	   er	   fæði,	   klæði,	   húsnæði	   og	   hreinlæti.	   Sé	   einhverra	   þessara	   atriða	  

ábótavant	   getur	   barn	   til	   dæmis	   lyktað	   vegna	   óhreinlætis,	   tennur	   þess	   skemmst,	   það	  

getur	  þjáðst	  af	  næringarskorti	  eða	  offitu	  eða	  ekki	  fengið	  meðferð	  sem	  hentar	  viðvarandi	  

sjúkdómi.	  Einnig	  fellur	  hér	  undir	  döfnunarfeill	  sem	  er	  í	  flestum	  tilfellum	  orsök	  alvarlegra	  

truflana	   í	   sambandi	   foreldra	   við	   barn	   sitt.	   Einkennist	   það	   af	   alvarlegum	   líkamlegum	  

einkennum	  á	  borð	   við	   að	  barn	  þyngist	   hvorki	   né	   lengist	   (Freydís	   Jóna	   Freysteinsdóttir,	  

2005c)	  eða	  að	  það	  sýni	  engan	  áhuga	  á	  umhverfi	  sínu	  (Jones	  o.fl.,	  1987).	  

1.5.3.2.2.	  Vanræksla	  varðandi	  umsjón	  og	  eftirlit	  

Vanræksla	   á	   umsjón	   og	   eftirliti	   tekur	   á	   ábyrgð	   foreldra	   á	   börnum	   sínum	  með	   tilliti	   til	  

öryggis	   þeirra	   og	   velferðar.	   Meðal	   þess	   sem	   fellur	   undir	   þennan	   flokk	   er	   óviðunandi	  

eftirlit	  með	  barni,	  óhæfum	  einstaklingi	  er	  falið	  að	  líta	  eftir	  barni,	  foreldrar	  eru	  í	  annarlegu	  

ástandi	  til	  dæmis	  sökum	  áfengisneyslu	  og	  barn	  því	  ekki	  verndað	  eða	  barn	  skilið	  eftir	  hjá	  

öðrum	  aðila	  það	   lengi	  að	  ekki	   telst	  eðlilegt	   (Freydís	   Jóna	  Freysteinsdóttir,	  2005c).	  Þessi	  

flokkur	  tekur	  yfir	  aðstæður	  þar	  sem	  barnið	  hefur	  ekki	  burði	  til	  þess	  að	  vernda	  sjálft	  sig.	  

1.5.3.2.3.	  Vanræksla	  varðandi	  nám	  

Foreldrum	   er	   gert	   að	   gæta	   hagsmuna	   barna	   sinna	   sem	   eru	   á	   skólaaldri	   samkvæmt	   V.	  

kafla	  Grunnskólalaga	  nr.	   91/2008.	   Samkvæmt	   sömu	  grein	   bera	   foreldrar	  meðal	   annars	  

ábyrgð	  á	  námi	  barna	  sinna	  og	  því	  að	  skrá	  barn	  í	  skóla.	  Vanræksla	  foreldra	  varðandi	  nám	  

nær	   yfir	   það	   ef	   foreldrar	   sinna	   ekki	   þessum	   skyldum	   sínum	   svo	   barni	   verði	   meint	   af	  

(Freydís	  Jóna	  Freysteinsdóttir,	  2005c).	  

1.5.3.2.4.	  Tilfinningaleg/sálræn	  vanræksla	  

Tilfinningaleg/sálræn	   vanræksla	   á	   sér	   stað	   er	   foreldri	   vanrækir	   tilfinningalegar	   þarfir	  

barns	   og	   félagsþroska	   þess	   á	   þann	   hátt	   að	   tengslamyndun	   á	   milli	   foreldris	   og	   barns	  

verður	   alvarlega	   ábótavant	   eða	   þroski	   þess	   verður	   ekki	   í	   samræmi	   við	   þroskaferla	  

(Freydís	  Jóna	  Freysteinsdóttir,	  2005c).	  	  

1.5.3.2.5.	  Afleiðingar	  vanrækslu	  

Í	   Bandaríkjunum	   deyja	   fleiri	   börn	   af	   sökum	   vanrækslu	   en	   ofbeldis	   (Hildyard	   og	  Wolfe,	  

2007).	   Þar	   í	   landi	   líkt	   og	   hér	   er	   vanræksla	   á	   börnum	   algengari	   en	   ofbeldi	   gagnvart	  

börnum	   (Barnaverndarstofa,	   2008;	   Hildyard	   og	   Wolfe,	   2007).	   Vanræksla	   getur	   haft	  

alvarlegar	  afleiðingar	  á	  hæfileika	  barna	   til	   tengslamyndunar	   sem	  og	  á	  þroska	  þeirra	  og	  

vöxt.	  Börn	  sem	  vanrækt	  hafa	  verið,	  eiga	  það	  á	  hættu	  að	  eiga	  í	  erfiðleikum	  með	  félagslega	  

færni	   sem	   og	   samskipti	   við	   aðra	   einstaklinga.	   Vanræksla	   til	   langs	   tíma	   getur	   leitt	   til	  

varanlegra	  afleiðinga	   fyrir	  heilsu	  og	  þroska	  barna.	   Lágt	   sjálfsmat	  er	  þá	  einkennandi	  hjá	  

þeim	  börnum	  sem	  hafa	  verið	  vanrækt,	  þau	  einangra	  sig	  jafnan	  og	  finnast	  þau	  ekki	  vera	  

elskuð.	   Líkt	   og	   ofbeldi	   leiðir	   vanræksla	   bæði	   til	   innhverfra	   og	   úthverfra	   vandkvæða.	   Á	  

fullorðinsárum	  eiga	  konur	  sem	  hafa	  verið	  vanræktar	  í	  barnæsku	  það	  á	  hættu	  að	  þjást	  af	  

sálrænum	   kvillum	   en	   karlar	   sem	   einnig	   hafa	   verið	   vanræktir	   eiga	   frekar	   á	   hættu	   að	  

leiðast	  út	  í	  afbrot	  eða	  ofbeldi.	  Ýmislegt	  bendir	  til	  að	  afleiðingar	  tilfinningalegrar/sálrænar	  

vanrækslu	  séu	  alvarlegri	  en	   líkamlegrar	  vanrækslu	  og	  vari	   lengur	  ásamt	  því	  að	  þær	  séu	  

erfiðari	  að	  vinna	  úr	  (Stevenson,	  2007).	  

1.6.	  Tíðni	  barnaverndartilkynninga	  til	  barnaverndaryfirvalda	  

Barnaverndarstofa	   gefur	   árlega	   út	   ársskýrslu	   þar	   sem	   gerð	   er	   grein	   fyrir	   starfsemi	  

stofnunarinnar	   en	   hún	   fer	   með	   stjórnsýsluhlutverk	   barnaverndar	   í	   landinu	   í	   umboði	  

Félags-‐	   og	   tryggingamálaráðuneytisins	   samkvæmt	   Barnaverndarlögum	   nr.	   80/2002.	   Í	  

ársskýrslunum	   birtast	   einnig	   upplýsingar	   um	   starf	   barnaverndarnefnda	   og	   þær	  

tilkynningar	  sem	  berast	  til	  þeirra	  um	  misbrest	  í	  aðbúnaði	  barna.	  	  

Tilkynningum	  um	  misbrest	   í	  aðbúnaði	  barna	  hefur	  farið	  fjölgandi	   jafnt	  og	  þétt	  frá	  árinu	  

2002,	   úr	   4.665	   það	   ár	   í	   6.893	   árið	   2006.	   Hið	   sama	   má	   segja	   um	   fjölda	   barna	   sem	  

tilkynningarnar	  eiga	  við	  en	  fjöldi	  þeirra	  hefur	  aukist	  úr	  2.882	  árið	  2002	  í	  4.693	  árið	  2006.	  

Á	  sama	  tíma	  hefur	  hlutfall	  þeirra	  tilkynninga	  sem	  leiða	  til	  könnunar	  máls	  lækkað	  úr	  55%	  í	  

rúm	  45%	  á	  sama	  tíma,	  en	  árið	  2006	  var	  hafin	  könnun	  á	  grundvelli	  tilkynningar	  hjá	  2.122	  

börnum	  (Barnaverndarstofa,	  2008).	  	  

Ástæður	   tilkynninga	  eru	   skráðar	   í	   samræmi	  við	  SOF	   í	  ársskýrslum	  barnaverndarnefnda,	  

sem	  eru	  grunnur	  að	  ársskýrslu	  Barnaverndarstofu,	  en	   í	  þeim	  eru	   tilkynningarnar	  einnig	  

birtar	   í	   undirflokkum	   safnflokka	   SOF.	   Á	   árunum	  2004-‐2007	   hefur	   áhættuhegðun	   barns	  

haldist	  í	  að	  vera	  rúmlega	  helmingur	  allra	  tilkynninga.	  Tilkynningum	  um	  ofbeldi	  gagnvart	  

börnum	  hefur	  aukist	  um	  rúm	  4%	  á	  árunum	  2004-‐2007,	  úr	  rúmum	  14%	  í	   tæp	  19%	  en	  á	  

sama	  tíma	  hefur	  tilkynningum	  um	  vanrækslu	  á	  börnum	  fækkað	  úr	  rúmum	  34%	  í	  tæplega	  

30%	  (Barnaverndarstofa,	  2008).	  

Algengast	   var	   að	   börn	   sem	   tilkynnt	   var	   um	   á	   árunum	   2002-‐2007	   byggju	   hjá	   báðum	  

foreldrum	   sínum	   eða	   hjá	   einstæðri	   móður.	   Á	   árunum	   2002-‐2006	   jókst	   hlutfall	   þeirra	  

barna	  sem	  bjuggu	  hjá	  einstæðri	  móður	  úr	  tæpum	  29%	  í	  tæp	  42%.	  Hlutfallið	  stóð	  í	  stað	  í	  

rúmum	  37%	   fyrir	  þau	  börn	   sem	  bjuggu	  hjá	  báðum	   foreldrum	  sínum,	  að	  árunum	  2003-‐

2004	  undanskildum	  en	  þá	  var	  hlutfallið	  um	  40%.	  Hlutfall	  þeirra	  tilkynninga	  um	  börn	  sem	  

bjuggu	  hjá	  einstæðum	  föður	  sínum	  á	  árabilinu	  2002-‐2006	  fór	  rokkandi	  úr	  tæpum	  4%	  árið	  

2002	  þegar	  það	  var	  minnst	  í	  rúm	  6%	  árið	  2006	  þegar	  það	  var	  hæst	  (Barnaverndarstofa,	  

2008).	  

Ljóst	   er	   að	   meirihluti	   tilkynninga	   til	   barnaverndarnefnda	   á	   landinu	   eiga	   við	   um	  

áhættuhegðun	   barnanna	   sjálfra	   (Barnaverndarstofa,	   2008).	   Það	   má	   að	   hluta	   til	   skýra	  

með	  samstarfi	  lögreglu	  og	  barnaverndarnefnda	  þar	  sem	  lögreglu	  er	  skylt	  að	  tilkynna	  um	  

mál	   ungmenna	   undir	   18	   ára	   aldri	   sem	   koma	   inn	   á	   borð	   þeirra	   til	   barnaverndarnefnda	  

samkvæmt	   18.	   gr.	   Barnaverndarlaga	   nr.	   80/2002.	   Mikill	   meirihluti	   barna	   í	  

barnaverndarmálum	   sem	   tilkynnt	   er	   um	   vegna	  misbrests	   í	   aðbúnaði	   sínum	  búa	   annað	  

hvort	   hjá	   báðum	   foreldrum	   sínum	   eða	   einhleypri	   móður,	   alls	   í	   kringum	   70-‐80%	  

(Barnaverndarstofa,	  2008).	  	  

Í	   tölfræði	   ársskýrslna	   Barnaverndarstofu	   kemur	   ekki	   fram	   greining	   á	   sambandi	   á	   milli	  

ástæðna	   tilkynninga,	   atvinnustöðu/fjölskyldustöðu	   foreldra,	   búsetu	   barns	   eða	   annarra	  

þátta	  og	  barna	  sem	  tilkynnt	  er	  um.	  Halldór	  Guðmundsson	   (2009)	   lagði	   til	   í	   skýrslu	  sem	  

hann	   vann	   fyrir	   Velferðarvakt	   Rannsóknarstofnunar	   í	   barna-‐	   og	   fjölskylduvernd	   um	  

fjölgun	  barnaverndartilkynninga	  á	  árunum	  2005-‐2009	  að	  upplýsingum	  um	  foreldra	  verði	  

bætt	   inn	   í	  skráningu	  barnaverndarnefnda	  á	  stöðluð	  sískráningarblöð	  Barnaverndarstofu	  

sem	   myndi	   gera	   grein	   fyrir	   atvinnustöðu	   þeirra.	   Með	   slíkum	   upplýsingum	   væri	  

hugsanlega	  hægt	  að	  varpa	   ljósi	  á	  hvort	  marktæk	  tengsl	  séu	  á	  milli	  atvinnuleysis	  annars	  

vegar	   og	   tilkynningafjölda	   hins	   vegar.	   Umræddar	   upplýsingar	   eru	   skráðar	   á	  

einstaklingsblöð	   barnaverndarnefnda	   en	   ekki	   er	   beðið	   um	   þær	   í	   sískráningu	   til	  

Barnaverndarstofu	   né	   á	   samtölublaði	   barnaverndarnefnda	   fyrir	   ársskýrslu	  

Barnaverndarstofu	   ár	   hvert.	  Með	   því	   að	   nýta	   umræddar	   upplýsingar	   einstaklingsblaða	  

væri	  hægt	  að	  rannsaka	  nánar	  hvort	  fylgni	  sé	  meiri	  á	  milli	  einhverra	  þátta	  umfram	  aðra.	  

1.7.	  Íslensk	  löggjöf	  um	  barnavernd	  

Straumar	   í	   íslenskri	   löggjöf	   hafa	   breyst	   í	   tímans	   rás	   hvað	   varðar	   misbrest	   í	   aðbúnaði	  

barna	  en	  í	  því	  skyni	  má	  bera	  saman	  fyrstu	  eiginlegu	  lagasetninguna	  sem	  tók	  til	  uppeldis	  

barna	  og	  þá	  sem	  ríkir	  í	  íslensku	  samfélagi	  í	  dag.	  

Tilskipunin	  um	  húsagann	  á	  Íslandi	  var	  álitin	  „...	  tímamót	  í	  lagasetningu	  í	  uppeldi	  barna	  á	  

Íslandi“	  (Hildur	  Biering,	  2006,	  bls.	  13).	  Hún	  var	  lögfest	  árið	  1746	  og	  var	  sett	  sem	  viðbót	  

við	   lagabækurnar	   Grágás	   og	   Jónsbók.	   Lagabækurnar	   tvær	   tóku	   að	   mestu	   leyti	   á	  

málefnum	  barna	  með	  tilliti	   til	   framfærslu	  og	  erfða,	  en	  með	  hinni	  nýju	   lagasetningu	  var	  

yfirvöldum	  gert	  að	  sjá	  til	  þess	  að	  uppeldi	  barna	  landsins	  færi	  fram	  eftir	  húsaganum.	  Fram	  

að	  þeim	  tíma	  höfðu	  uppeldisaðferðir	  foreldra	  staðið	  utan	  laga.	  Tilskipuninni	  var	  því	  ætlað	  

að	  bæta	  uppeldi	  barna	  og	  í	  senn	  heimilislífið.	  Samkvæmt	  ákvæðum	  tilskipunarinnar	  var	  

leyfilegt	  að	  refsa	  börnum	  líkamlega,	  og	  í	  raun	  var	  foreldrum	  ætlað	  að	  gera	  svo,	  með	  þeim	  

takmörkunum	  að	  höfuðhögg	  og	  að	  slá	  í	  reiði	  væri	  bannað(Hildur	  Biering,	  2006).	  	  

Í	  dag	  er	  vernd	  barna	  gegn	  líkamlegu	  og	  andlegu	  ofbeldi	  og	  annarrar	  vanvirðandi	  háttsemi	  

inni	  í	  forsjárskyldu	  foreldra	  en	  það	  var	  nýmæli	  í	   íslenskri	  löggjöf	  með	  tilkomu	  Barnalaga	  

nr.	   76/2003	   (Þingskjal	   181,	   2002-‐2003).	   Barnalögum	   til	   viðbótar	   er	   það	   markmið	  

Barnaverndarlaga	   nr.	   80/2002	   að	   tryggja	   börnum	   viðunandi	   uppeldisskilyrði	   (Þingskjal	  

403,	   2001-‐2002).	   Í	   aðgerðaáætlun	   vegna	  ofbeldis	   á	   heimilum	  og	   kynferðislegs	   ofbeldis	  

sem	   gefin	   var	   út	   árið	   2006	   af	   Félags-‐	   og	   tryggingamálaráðuneytinu	   (e.d.)	   og	   gildir	   til	  

ársins	   2011	   er	   ofbeldi	   gagnvart	   börnum	   talið	   óásættanlegt	   og	   ávallt	   á	   ábyrgð	   hins	  

fullorðna.	  	  

Gert	  er	  grein	  fyrir	  því	  í	  71.gr.	  Stjórnarskrá	  lýðveldisins	  Íslands	  nr.	  33/1944	  að	  virða	  skuli	  

friðhelgi	   einkalífsins,	   heimilis	   og	   fjölskyldu.	   Hugsanlega	   mætti	   færa	   rök	   fyrir	   því	   að	  

uppeldisaðferðir	   foreldra	   séu	   einkalíf	   þeirra	   ef	   ekki	   væri	   fyrir	   ákvæði	   76.	   gr.	  

Stjórnarskrárinnar	   sem	   kveður	   á	   um	   að	   tryggja	   skuli	   börnum	   þá	   vernd	   og	   ummönnun	  

með	   lagasetningum	   sem	   velferð	   þeirra	   krefst.	   Í	   ræðu	   Rannveigar	   Guðmundsdóttur	  

(1995)	   sem	  var	  einn	   flutningsmanna	   frumvarps	   til	   stjórnarskipunarlaga	  um	  breytingu	  á	  

Stjórnarskrá	   lýðveldisins	   Íslands	   nr.	   33/1944	   var	   lögð	   áhersla	   á	   að	   ákvæði	   71.	   gr.	   væri	  

ekki	  ætlað	  að	  slá	  skjóli	  yfir	  ofbeldi	  eða	  hvers	  konar	  misnotkun.	  	  

Íslensk	  löggjöf	  inniheldur	  lög	  sem	  standa	  nánar	  vörð	  um	  réttindi	  barnsins	  og	  byggja	  á	  því	  

sem	   Stjórnarskrá	   lýðveldisins	   Íslands	   nr.	   33/1944	   hefur	   lagt	   í	   grunninn.	   Í	   því	   tilliti	   má	  

nefna	  að	  aðgerðir	  gegn	  ofbeldi	  og	  vanrækslu	  eru	  bundin	  í	  íslenska	  löggjöf	  sem	  og	  réttindi	  

barns	  til	  heilbrigðs	  uppeldis.	  	  

1.7.1.	  Lög	  um	  félagsþjónustu	  sveitarfélaga	  

Dagleg	   starfsemi	   barnaverndaryfirvalda	   á	   Íslandi	   fellur	   undir	   sveitarfélög	   landsins	  

samkvæmt	  Lögum	  um	  félagsþjónustu	  sveitarfélaga	  nr.	  40/1991.	  Samkvæmt	  2.mgr.	  30.gr.	  

þeirra	  laga	  er	  það	  verk	  félagsmálanefndar	  að	  gæta	  þess,	  í	  samráði	  við	  foreldra	  og	  aðrar	  

stofnanir	   sem	   koma	   að	   uppeldi	   barna,	   að	   aðbúnaður	   þeirra	   sé	   viðunandi.	  

Félagsmálanefnd	  getur	  farið	  með	  störf	  barnaverndarnefndar	  sveitarfélags,	  en	  ásamt	  því	  

að	  starfa	  undir	  viðkomandi	  sveitarfélagi	  starfar	  nefndin	  undir	  eftirliti	  Barnaverndarstofu	  

sem	  veitir	  þeim	  ráðgjöf	  og	  fræðslu	  samkvæmt	  Barnaverndarlögum	  nr.	  80/2002.	  	  

1.7.2.	  Barnalög	  

Börn	  eiga	   rétt	   á	   forsjá	   foreldra	   sinna	   samkvæmt	  Barnalögum	  nr.	  76/2003,	   allt	   fram	  að	  

lögræðisaldri.	  Með	   forsjá	  barna	   fara	  ýmist	  báðir	   foreldrar	  barns	  eða	  annað	  þeirra.	  Taki	  

forsjárforeldri	  sem	  fer	  einn	  með	  forsjá	  upp	  sambúð	  eða	  gangi	  í	  hjúskap	  að	  nýju	  fer	  hinn	  

nýi	  maki/samúðaraðili	   einnig	  með	   forsjá	   barns	   samkvæmt	   lögunum.	  Með	   lagasetningu	  

hinna	  nýju	  barnalaga	  var	  réttur	  barna	  á	  vernd	  gegn	  ofbeldi	  skilgreint	  á	  skýran	  hátt	  sem	  

ein	  af	  forsjárskyldum	  forsjárforeldra,	  en	  samkvæmt	  2.	  mgr.	  28.	  gr.	   laganna	  felur	  forsjá	  í	  

sér	  „skyldu	  foreldra	  til	  að	  vernda	  barn	  sitt	  gegn	  andlegu	  og	  líkamlegu	  ofbeldi	  og	  annarri	  

vanvirðandi	  háttsemi“	  (bls.	  3).	  Samkvæmt	  þessum	  lögum	  liggur	  því	  ábyrgð	  hjá	  foreldrum	  

á	  að	  vernda	  börn	  sín.	  Eldri	  Barnalög	  nr.	  20/1992	  tóku	  ekki	  á	  ábyrgðarhlutverki	  foreldra	  er	  

kom	  að	  ofbeldi	  og	   í	   raun	  var	  efnisorðið	  „ofbeldi“	  ekki	   inni	   í	   löggjöfinni.	  Samkvæmt	  áliti	  

allsherjarnefndar	   var	   ákvæði	   hinna	   nýju	   barnalaga	   skýrlega	   orðað	   í	   frumvarpi	   til	  

barnalaga	  með	  hliðsjón	  af	  19.	  gr.	  Samnings	  sameinuðu	  þjóðanna	  nr.	  18/1992	  um	  réttindi	  

barnsins	  (Þingskjal	  1338,	  2002-‐2003)	  en	  samningurinn	  hlaut	  fullgildingu	  hér	  á	   landi	  árið	  

1992.	  

1.7.2.1.	  Hvað	  er	  barn?	  

Hér	  á	   landi	  stendur	   lögræðisaldurinn	   í	  18	  árum	  samkvæmt	  Lögræðislögum	  nr.	  71/1997	  

og	   á	   því	   hugtakið	   barn	   við	   um	   ungmenni	   undir	   lögræðisaldri	   í	   lagalegum	   skilningi.	  

Barnaverndarlög	   nr.	   80/2002	   skilgreina	   hugtakið	   á	   sömu	   leið	   og	   foreldrar	   sem	   eignast	  

saman	  barn	  bera	  fjárhagslega	  ábyrgð	  á	  því	   til	  18	  ára	  aldurs	  samkvæmt	  19.	  gr.	  Laga	  um	  

félagsþjónustu	  sveitarfélaga	  nr.	  40/1991.	  

1.7.2.2.	  Hvað	  er	  foreldri?	  

Móður	  er	  skylt	  samkvæmt	  1.	  gr.	  Barnalaga	  nr.	  76/2003	  að	  feðra	  barn	  sitt	  sé	  hún	  ekki	   í	  

hjúskap	   eða	   sambúð.	   Sé	   móðir	   í	   hjúskap	   eða	   sambúð	   er	   barn	   sjálfkrafa	   skráð	   barn	  

maka/sambúðarmanns	   móður	   samkvæmt	   2.	   gr.	   laganna.	   Foreldrar	   barns	   bera	  

höfuðábyrgð	  á	  uppeldi	  þess	  (Sigrún	  Júlíusdóttir,	  2001).	  

1.7.3.	  Barnaverndarlög	  

Fyrstu	  barnaverndarlög	  á	  Íslandi,	  Lög	  um	  barnavernd	  nr.	  43/1932,	  voru	  sett	  árið	  1932	  en	  

Noregur	   var	   fyrst	   norrænu	   ríkjanna	   til	   þess	   að	   koma	   á	   slíkum	   lögum	   árið	   1896.	   Ísland	  

iðnvæddist	   tiltölulega	   seint	   og	  má	  meðal	   annars	   rekja	   ástæðuna	   fyrir	   því	   hversu	   seint	  

barnaverndarlög	  voru	  sett	  á	  hér	  á	   landi	  til	  þess.	  Barnavernd	  heyrði	   fram	  til	  ársins	  1992	  

undir	   Menntamálaráðuneytið	   en	   það	   ár	   var	   hún	   flutt	   undir	   Félagsmálaráðuneytið	  

(Þingskjal	  403,	  2001-‐2002).	  

Markmið	  Barnaverndarlaga	  nr.	  80/2002	  (bls.	  1)	  er	  að	  	  

„...tryggja	   að	   börn	   sem	   búa	   við	   óviðunandi	   aðstæður	   eða	   börn	  

sem	  stofna	  heilsu	  sinni	  og	  þroska	  í	  hættu	  fái	  nauðsynlega	  aðstoð.	  

Leitast	   skal	   við	   að	   ná	   markmiðum	   laganna	   með	   því	   að	   styrkja	  

fjölskyldur	   í	  uppeldishlutverki	   sínu	  og	  beita	  úrræðum	  til	   verndar	  

einstökum	  börnum	  þegar	  það	  á	  við.“.	  



	  

	   26 

Gert	  er	  ráð	  fyrir	  því	  í	  lögunum	  að	  í	  allri	  barnaverndarvinnu	  sé	  samvinna	  við	  foreldra	  góð	  

og	  að	  ávallt	  sé	  haft	  að	  leiðarljósi	  það	  sem	  barni	  er	  fyrir	  bestu.	  	  

1.8.	  Hlutverk	  félagsráðgjafa	  í	  barnaverndarmálum	  

Félagsráðgjöf	   byggir	   á	   virðingu	   manngildis	   og	   mannréttinda	   ásamt	   trú	   á	   getu	  

einstaklingsins	   til	   þess	   að	  nýta	  hæfileika	   sína	   til	   fulls	   (Félagsráðgjafafélag	   Íslands,	   e.d.).	  

Fagið	  á	  rætur	  sínar	  að	  rekja	  til	  breytinga	  í	  samfélögum	  í	  tengslum	  við	  iðnbyltinguna	  sem	  

leiddu	  af	  sér	  breytt	  umhverfi	  fjölskyldna	  og	  samfélagsheilda	  (Reichert,	  2006).	  Faggreinin	  

stendur	  á	  styrkum	  stoðum	  frumkvöðlanna	  Jane	  Addams	  og	  Mary	  Richmond.	  Óhætt	  er	  að	  

segja	  að	  þær	  hafi	  átt	  við	  ramman	  reip	  að	  draga	  við	  uppbyggingu	  þeirrar	  starfsemi	  sem	  

þær	  helguðu	  lífi	  sínu	  um	  aldamótin	  1900	  með	  réttlæti,	  samúð	  og	  samvinnu	  að	  leiðarljósi	  

(sjá	   í	   Jane	   Addams	   Hull	   House	   Association,	   2009;	   sjá	   í	   National	   Association	   of	   Social	  

Workers,	  2004).	  	  

Réttlæti	  er	  mikilvægt	  í	  þeim	  markmiðum	  sem	  sett	  eru	  í	  starfi	  félagsráðgjafa	  af	  hvaða	  toga	  

sem	  vinna	  þeirra	  kann	  að	  vera.	  Þau	  tól	  og	  vinnuaðferðir	  sem	  félagsráðgjafar	  notast	  við	  til	  

að	  ná	  fram	  réttlæti	  hafa	  verið	  í	  sífelldri	  þróun	  allt	  frá	  upphafi	  og	  eru	  í	  dag	  að	  nokkru	  leyti	  

teknar	   fram	   í	   Siðareglum	   félagsráðgjafa.	   Grundvallaratriði	   þeirra	   er	   að	   ávallt	   sé	   borin	  

virðing	  fyrir	  þeim	  einstaklingum	  sem	  unnið	  er	  með	  (Félagsráðgjafafélag	  Íslands,	  e.d.).	  	  

Heildarsýn	  er	  mikilvæg	   í	   starfi	   félagsráðgjafa	   svo	  unnt	   sé	  að	  horfa	  á	  einstaklinginn	  eða	  

aðstæður	  umhverfisins	   í	   samhengi	  við	  áhrifamikla	  þætti.	  Atferli	  þeirra	  einstaklinga	  sem	  

unnið	  er	  með	  og	  félagslegir	  þættir	  samfélagsins	  eru	  meðal	  þeirra	  atriða	  sem	  skipt	  geta	  

sköpum	  þegar	   unnið	   er	   að	   úrlausn	   verkefna	   sem	   að	   höndum	  ber.	   Valdefling	   er	   einnig	  

dýrmætt	  verkfæri	   í	  vinnu	  félagsráðgjafa	  en	  hún	  gengur	  út	  á	  að	  hjálpa	  skjólstæðingnum	  

við	  að	  hjálpa	  sér	  sjálfur,	  það	  er	  hjálp	  til	  sjálfshjálpar,	  þar	  sem	  viðkomandi	  vinnur	  að	  því	  að	  

gera	   umgjörð	   og	   stoðir	   sínar	   betri	   og	   styrkari	   (Farley	   o.fl.,	   2006;	   Félagsráðgjafafélag	  

Íslands,	  e.d.).	  	  

Vinnuaðferðir	   félagsráðgjafa	   og	   störf	   þeirra	   eru	   fjölbreytt.	   Meðal	   þeirra	   má	   nefna	  

einstaklingsvinnu	   og	   hópavinnu.	   Samfélagsvinna,	   svokallaður	   þriðji	   geirinn,	   er	   einnig	  

starfsvettvangur	   félagsráðgjafa	   sem	   oft	   er	   í	   samstarfi	   við	   sjálfboðaliðahreyfingar.	  

Nærtækast	   er	   að	   vinna	   einstaklings-‐	   og	   fjölskylduvinnu	   í	   barnaverndarmálum	   en	  með	  

henni	   er	  meðal	   annars	   stuðlað	   að	   félagslegri	   virkni	   einstaklinga	   og	   fjölskyldna	   (Farley,	  

Smith	  og	  Boyle,	  2006).	  Í	  barnaverndarvinnu	  er	  auk	  þess	  beitt	  félagslegum	  úrræðum	  til	  að	  

styrkja	  stöðu	  barna	  og	  fjölskyldna	  (Freydís	  Jóna	  Freysteinsdóttir,	  2005b).	  

Námsskipulag	   grunnáms	   í	   félagsráðgjöf	   við	   Háskóla	   Íslands	   gerir	   ráð	   fyrir	   því	   að	  

nemendur	  taki	  þrjá	  áfanga	  í	  löggjöf	  þeirri	  sem	  snertir	  félagsmál	  í	  landinu.	  Í	  þeim	  er	  farið	  

yfir	   opinbera	   stjórnsýslu	   ásamt	   barnavernd	   og	   sifjarétt	   (Háskóli	   Íslands,	   2010).	   Þessir	  

áfangar	  kynna	  fyrir	  félagsráðgjafarnemum	  tól	  sem	  starfandi	  félagsráðgjafar	  í	  barnavernd	  

vinna	  meðal	  annars	  eftir.	  Einnig	  eru	  kenndir	  áfangarnir	  Fjölskyldur	  og	  fjölskyldustefna	  og	  

Ofbeldi	   og	   vanræksla	   í	   fjölskyldum	   sem	   fjalla	   á	   ítarlegan	   hátt	   um	   málefni	   og	   þróun	  

fjölskyldunnar	   ásamt	   ofbeldi	   og	   vanrækslu	   sem	   snertir	   frumhópinn	   og	   einstaklinginn.	  

Ljóst	  er	  að	  þessir	  áfangar	  miða	  að	  því	  að	  félagsráðgjafarnemar	  öðlist	  nauðsynlegan	  grunn	  

m.a.	  í	  tengslum	  við	  vinnu	  barnaverndarmála.	  

Þegar	   upp	   koma	   vandamál	   af	   einhverju	   tagi	   innan	   fjölskyldu	   þá	   er	   kunnátta	  

félagsráðgjafa	   á	   málefnum	   hennar	   breið	   og	   dýrmæt.	   Yfirgripsmikil	   þekking	   þeirra	   á	  

félagsmálum	  og	  kenningum	  getur	  því	  verið	  gulls	  ígildi	  í	  barnaverndarvinnu.	  Markmið	  og	  

tilgangur	   félagsráðgjafar	   er	   að	   hjálpa	   fólki	   að	   mæta	   vandamálum	   sem	   einkenna	  

aðstæður	   þeirra	   og	   hafa	   slæm	   áhrif	   á	   sambönd	   þeirra	   og	   tengsl.	   Ásamt	   því	   að	  mæta	  

vandamálunum	  er	  unnið	  að	  því	  að	  koma	  í	  veg	  fyrir	  þau	  eða	  bæta	  aðstæður	  (Farley	  o.fl.,	  

2006).	  	  

1.9.	  Markmið	  rannsóknar	  

Reynt	   var	   í	   rannsókninni	   að	   greina	   hvort	   og	   þá	   hvaða	   sameiginlegu	   áhættuþættir	  

samkvæmt	   vistfræðilíkani	   Belskys	   (1993)	   koma	   fram	   um	   foreldra	   barna	   sem	  

barnaverndarafskipti	   voru	  af	  á	  árinu	  2009	   í	   Fjarðabyggð.	  Við	   tölfræðilega	  úrvinnslu	  var	  

aðallega	   leitast	   eftir	   því	   að	   aðgreina	   þá	   tvo	   flokka	   SOF	   (Freydís	   Jóna	   Freysteinsdóttir,	  

2005c)	  þar	  sem	  barn	  er	  þolandi	  misbrests	  í	  aðbúnaði	  (ofbeldi	  og	  vanrækslu)	  með	  tilliti	  til	  

þess	  hvort	  einhver	  einn	  áhættuþáttur	  væri	  meira	  einkennandi	  en	  annar	  fyrir	  hvorn	  flokk	  

fyrir	  sig.	  Upplýsingar	  mála	  þar	  sem	  barn	  er	  gerandi,	  áhættuhegðun	  samkvæmt	  SOF,	  voru	  

einnig	   skráðar	   við	   gagnaöflun	   en	   ekki	   var	   lögð	   áhersla	   á	   að	   meta	   einkennandi	  

áhættuþætti	  þeirra	  þátta.	  	  

Rannsóknarspurning	  rannsóknarinnar	  var:	  Hvaða	  sameiginlegu	  áhættuþættir	  koma	  fram	  

um	  foreldra	  barna	  sem	  barnaverndarafskipti	  voru	  af	  í	  Fjarðabyggð	  á	  árinu	  2009?	  

2.	  Aðferð	  

Hér	   verður	   farið	   yfir	   þá	   þætti	   er	   snúa	   að	   framkvæmd	   rannsóknarinnar,	   aðferð	   og	  

gagnasöfnun	  ásamt	  styrkleikum	  hennar	  og	  veikleikum.	  	  

Notast	   var	   við	   innihaldsgreiningu	   í	   þessari	   rannsókn,	   en	   með	   henni	   er	   eigindlegum	  

gögnum	   umbreytt	   í	   megindleg	   gögn.	   Með	   notkun	   innihaldsgreiningar	   nýtir	  

rannsakandinn	  skráðar	  upplýsingar	  sem	  hafa	  tengingu	  við	  rannsóknarspurningu	  með	  því	  

að	  notast	  við	  kóðun	  (Rubin	  og	  Babbie,	  1997).	  Á	  þann	  hátt	  er	  á	  kerfisbundinn	  hátt	  hægt	  

að	   breyta	   skráðum	   upplýsingum	   í	   tölulegar	   upplýsingar	   og	   vinna	   með	   þær	   á	  

tölfræðilegan	   hátt.	   Þær	   upplýsingar	   sem	   unnið	   var	   með	   voru	   ekki	   túlkaðar	   úr	   texta	  

heldur	   teknar	   beint	   upp.	   Með	   það	   í	   huga	   voru	   svarmöguleikar	   spurninga	  

skráningarblaðsins	  kóðaðir.	  

Megindlegar	   rannsóknaraðferðir	   leggja	   áherslu	   á	   uppbyggingu	   þekkingar	   með	   því	   að	  

notast	  við	  afleiðslu	  til	  þess	  að	  komast	  að	  niðurstöðu	  (Yegidis	  og	  Winbach,	  2009).	  Notkun	  

megindlegrar	  aðferðarfræði	  nýtist	  meðal	  annars	  vel	  ef	  skoða	  á	  eitthvað	  sem	  á	  að	  mæla	  

eða	  telja	  eða	  sýna	  fram	  á	  meðaltöl	  eða	  dreifingu	  gagna	  (Sigurlína	  Davíðsdóttir,	  2003).	  

2.1.	  Skráning	  og	  úrvinnsla	  

Notast	   við	   innihaldsgreiningu	   skráðra	   tilkynningablaða	   í	   málum	   barna	   sem	  

barnaverndarafskipti	   voru	   af	   á	   árinu	   2009	   í	   Fjarðabyggð	   í	   rannsókn	   þessari.	   Nánari	  

bakgrunnsupplýsinga	  var	  aflað	  úr	  skjalavörslukerfinu	  Félagsmálastjórinn	  sem	  notað	  er	  til	  

þess	  að	  halda	  utan	  um	  ferli	  mála	  hjá	  sveitarfélaginu.	  Gögnin	  voru	  skráð	  niður	  á	  staðlað	  

skráningarblað	   (viðauki	  1)	  en	   leyfi	   fékkst	  hjá	  Dr.	  Freydísi	   Jónu	  Freysteinsdóttur	   (2004b)	  

fyrir	   því	   að	   nota	   skráningareyðublað	   sem	   hún	   hafði	   hannað	   fyrir	   eigin	   rannsókn	   og	  

skilgreiningar/leiðbeiningar	   (viðauki	   2)	   með	   því.	   Bæði	   skilgreiningarblaðinu	   og	  

leiðbeiningunum	  með	   því	   var	   breytt	   og	   lagað	   að	   rannsókn	   þessari.	   Aldur	   foreldra	   var	  

skráður	  til	  viðbótar	  við	  skráningarblaðið.	  

Með	  skráningareyðublaðinu	  var	  gert	  ráð	  fyrir	  því	  að	  skrá	  niður	  þætti	  sem	  rúmast	  innan	  

vistfræðilíkans	   Belskys	   (1993)	   og	   tengjast	   ofbeldi/vanrækslu	   foreldra	   eða	   forsjáraðila	  

gagnvart	   börnum	   sínum.	   Upplýsingar	   mála	   þar	   sem	   barn	   er	   gerandi,	   áhættuhegðun	  

samkvæmt	  SOF,	   voru	  einnig	   skráðar	   á	   skráningarblöð	   við	   gagnaöflun.	  Áhersla	  þessarar	  

rannsóknar	   er	   þó	   ekki	   á	   þann	   þátt.	   Því	   var	   ekki	   lögð	   áhersla	   á	   að	   meta	   einkennandi	  

áhættuþætti	   með	   skráningu	   gagna	   á	   skráningarblaðið	   né	   fjallað	   um	   kenningarlegan	  

bakgrunn	   áhættuhegðunar	   hjá	   börnum/unglingum	   í	   fræðilegum	   kafla	   ritgerðarinnar.	  

Dæmi	  um	  þá	  þætti	   sem	  skráðir	  voru	  niður	  eru	  hjúskaparstaða	   foreldra	  sem	  barnið	  býr	  

hjá,	  menntun	  og	  atvinna	  foreldra,	  fjöldi	  barna	  á	  heimili	  og	  aldur	  þeirra	  og	  upplýsingar	  um	  

geranda.	  

2.2.	  Framkvæmd	  

Gagnasöfnunartímabil	  rannsóknarinnar	  fór	  fram	  á	  tímabilinu	  mars	  2010	  fram	  í	  apríl	  2010	  

en	  formleg	  vinna	  hennar	  hófst	   í	   janúar	  sama	  ár	  og	  varaði	  út	  apríl.	  Rannsakandi	  dvaldi	   í	  

Fjarðabyggð	   á	   rannsóknartímanum	   og	   fékk	   aðstöðu	   til	   afnota	   þann	   tíma	   sem	  

gagnasöfnun	  rannsóknarinnar	  tók	  á	  bæjarskrifstofu	  sveitarfélagsins.	  	  

Rannsakandi	   fékk	   rannsóknarstyrk	  hjá	   Fjarðarbyggð	   fyrir	   rannsókninni	  og	   var	   jafnframt	  

starfsmaður	   hjá	   Félagsþjónustu	   Fjarðabyggðar	   á	   gagnasöfnunartímabilinu,	   en	  

rannsakandi	  hafði	  starfað	  áður	  hjá	  stofnuninni	  í	  afleysingum.	  Sökum	  innihalds	  gagnanna	  

sem	   rannsakandi	   vann	  með	   skrifaði	   hann	  undir	   þagnareið	   hjá	   viðkomandi	   sveitarfélagi	  

áður	  en	  vinna	  hófst	  við	  greiningu	  þeirra.	  Rannsóknin	  var	   tilkynnt	  til	  Persónuverndar	  en	  

meginreglan	   er	   að	   öll	   vinnsla	   persónuupplýsinga	   er	   tilkynningarskyld	   (Persónuvernd	  

e.d.).	  

Barnaverndarnefnd	   Fjarðabyggðar	   bárust	   alls	   66	   tilkynningar	   um	   misbrest	   í	   aðbúnaði	  

barna	  á	  árinu	  2009	  og	  áttu	  þær	  við	  54	  börn.	  Allar	  þær	  tilkynningar	  sem	  bárust	  árið	  2009	  

voru	  notaðar	  við	  innihaldsgreininguna.	  

Eftir	  skráningu	  gagnanna	  á	  skráningarblöðin	  voru	  þau	  færð	  inn	  í	  tölfræðiforritið	  SPSS	  þar	  

sem	  þau	  voru	  greind	  með	  tölfræðilegum	  aðferðum.	  

2.3.	  Styrkleikar	  og	  veikleikar	  rannsóknarinnar	  

Veikleika	   rannsóknarinnar	   má	   helstan	   nefna	   að	   rannsakandi	   sá	   einn	   um	   greiningu	  

gagnanna	   sökum	  þess	  hversu	   lítil	   rannsóknin	  var	   í	   sniðum.	  Telja	  má	  það	   sem	  ókost	  að	  

ekki	   hafi	   verið	   til	   staðar	   annar	   aðili	   sem	   fór	   yfir	   skráninguna	  með	   tilliti	   til	   áreiðanleika	  

skráningar.	   Rannsakandi	   er	   óreyndur	   rannsakandi	   og	   því	   hefði	   verið	   gott	   að	   ganga	   úr	  

skugga	  um	  að	  áreiðanleiki	  skráningar	  gagnanna	  hafi	  verið	  fullnægjandi.	  	  

Telja	   má	   það	   sem	   styrkleika	   þessarar	   rannsóknar	   að	   rannsakandi	   aðlagaði	   fullgert	  

skráningarblað,	   sem	  unnið	  hafði	  verið	  af	  Dr.	  Freydísi	   Jónu	  Freysteinsdóttur	   (2004b),	  að	  

þessari	   rannsókn,	   sem	   og	   leiðbeiningum	   með	   skráningareyðublöðunum.	   Leiðbeinandi	  

yfirfór	  þær	  breytingar	  sem	  voru	  gerðar	  á	  skráningareyðublaðinu	  og	  leiðbeiningunum.	  Má	  

segja	  að	  vandvirkni	  hafi	  verið	  gætt	  í	  þróun	  þessa	  mælitækis.	  Jafnframt	  telst	  það	  styrkleiki	  

að	  unnt	  var	  að	  velja	  öll	  mál	  sem	  tilkynnt	  voru	  á	  eins	  árs	  tímabili	  (þýðið)	  fremur	  en	  úrtak	  

mála	  sem	  komu	  inn	  á	  völdu	  ári.	  

3.	  Niðurstöður	  

Hér	   að	   neðan	   verður	   niðurstöðum	   rannsóknarinnar	   gerð	   skil	   ýmist	   með	   töflum	   eða	  

útskýringum.	   Farið	   verður	   yfir	   þætti	   rannsóknarinnar	   í	   nokkrum	   hlutum.	   Einnig	   er	  

ítarlegri	  upplýsingum	  bætt	  við	  á	  köflum.	  

Af	  þeim	  66	  tilkynningum	  er	  bárust	  um	  misbrest	  í	  aðbúnaði	  barna	  í	  Fjarðabyggð	  árið	  2009	  

og	  nýtt	  voru	  við	  gagnaöflun	  kemur	  einungis	  61	  þeirra	  fram	  við	  tölfræðilega	  úrvinnslu	  og	  á	  

við	  51	  barn.	  Ástæða	  þess	  er	  að	  ungmenni	  sem	  tilkynnt	  var	  um	  höfðu	  náð	  18	  ára	  aldri	  er	  

tilkynningarnar	  bárust	   eða	  upplýsingar	   voru	  ekki	   nægar	   til	   þess	   að	   skrá	  málið	   í	   þessari	  

rannsókn.	  	  

Gert	  er	  grein	  fyrir	  niðurstöðum	  á	  grundvelli	  fjölda	  tilkynninga	  en	  ekki	  fjölda	  heimila	  eða	  

barna	  nema	  annað	  sé	  tekið	  fram.	  Þar	  sem	  merkt	  var	  við	  svarmöguleikann	  ekki	  vitað	  hafa	  

skráningar	  í	  flestum	  tilfellum	  ekki	  verið	  nægjanlegar	  í	  gögnum	  barnaverndarstarfsmanna.	  

3.1.	  Ástæður	  tilkynninga	  og	  upplýsingar	  um	  foreldra/forsjáraðila	  

Á	  mynd	  2	  sést	  skýrt	  að	  tilkynningarnar	  sem	  bárust	  eiga	  að	  stærstum	  hluta	  við	  um	  börn	  

sem	   búa	   hjá	   báðum	   foreldrum	   eða	   einstæðri	   móður.	   Tilkynnt	   var	   um	   vanrækslu	   í	   18	  

málum	  eins	  og	  sjá	  má	  á	  mynd	  3	  en	  í	  flestum	  þeim	  tilkynningum	  þar	  sem	  tilkynnt	  var	  um	  

vanrækslu	  var	  móðir	  einhleyp,	  eða	   í	   12	  málum	  eins	  og	  kemur	   fram	  á	  mynd	  2.	  Á	   sömu	  

mynd	   kemur	   fram	   að	   ofbeldi	   eða	   grunur	   um	   ofbeldi	   foreldra/forsjáraðila	   gagnvart	  

börnum	  sínum	  var	  grundvöllur	  19	  tilkynninga	  en	  9	  þeirra	  eiga	  við	  um	  foreldra	  sem	  eru	  

giftir	   eða	   í	   sambúð,	   fimm	  þeirra	  um	  einstæðar	  mæður	  og	   fjórar	   um	  mæður	   sem	  eru	   í	  

sambandi	  með	  öðrum	  en	  föður	  þess	  barns	  sem	  tilkynnt	  er	  um.	  Áhættuhegðun	  barns	  er	  

algengust	   þar	   sem	   foreldrar	   eru	   giftir/í	   sambúð	   en	   af	   24	   tilkynningum	   sem	  bárust	   um	  

þann	  safnflokk	  SOF-‐kerfisins	  (sjá	  mynd	  3)	  áttu	  17	  þeirra	  við	  um	  þá	  hjúskaparstöðu	  eins	  

og	  kemur	  fram	  á	  mynd	  2.	  Einungis	  á	  ein	  tilkynning	  við	  um	  föður	  í	  sambandi	  með	  annarri	  

en	  móður	  og	  þrjár	  tilkynningar	  eiga	  við	  um	  einstæða	  feður.	  

Mynd	  2.	  Hjúskaparstaða	  foreldra/forsjáraðila	  og	  ástæður	  tilkynninga.	  

Heildarfjöldi	  foreldra/forsjáraðila	  barna	  sem	  barnaverndarafskipti	  voru	  af	  á	  árinu	  2009	  í	  

Fjarðabyggð	   voru	   43	   (sjá	   töflu	   1).	   Þar	   af	   var	   fjöldi	   einstæðra	  mæðra	   11	   eða	   tæp	  25%.	  

Tilkynnt	   var	   um	   börn	   tveggja	   einstæðra	   feðra	   í	   sveitarfélaginu	   sama	   ár	   og	   tvær	  

tilkynningar	  áttu	  við	  um	  börn	  foreldra/forsjáraðila	  sem	  áttu	  í	  sambandi	  við	  aðra	  en	  hitt	  

kynforeldrið.	  Þá	  sneru	  28	  tilkynningar	  að	  foreldrum	  sem	  voru	  giftir	  eða	  í	  sambúð.	  

Tafla	  1.	  Hjúskaparstaða	  foreldra/forsjármanna.	  

Hjúskaparstaða	  foreldra/forsjármanna	   	  	   	  	  

	  	   Fjöldi	   %	  

Giftir/í	  sambúð	   28	   65,1	  

Móðir	  einstæð	   11	   25,5	  

Faðir	  einstæður	   2	   4,7	  

Móðir	  í	  sambandi	  með	  öðrum	  en	  föður	   2	   4,7	  

Faðir	  í	  sambandi	  með	  annarri	  en	  móður	   0	   0,0	  

Alls	   43	   100,0	  

	  

Á	  mynd	  3	  er	  gerð	  grein	   fyrir	  þeirri	   skiptingu	  sem	  er	  á	  ástæðum	  tilkynninga	  sem	  bárust	  

sveitarfélaginu.	  Ástæða	   tilkynninga	  er	   í	   rúmlega	  31%	   tilfella	  ofbeldi,	   vanræksla	   í	   29,5%	  

tilfella	  og	  rúmlega	  39%	  tilfella	  áhættuhegðun.	  

	  

	  

Mynd	  3.	  Ástæður	  tilkynninga.	  	  

Mynd	  4.	  Menntun	  foreldra/forsjáraðila.	  

Á	  mynd	  4	  má	  sjá	  að	  upplýsingar	  um	  menntunarstig	  foreldra	  þeirra	  barna	  sem	  tilkynnt	  var	  

um	  vantar	  tilfinnanlega	  en	  þær	  upplýsingar	  voru	  einungis	  skráðar	  um	  17	  foreldra.	  

Skráning	  á	   atvinnustöðu	   foreldra/forsjáraðila	  þeirra	  barna	   sem	   tilkynningarnar	  eiga	   við	  

um	   er	   einnig	   ábótavant,	   en	   einungis	   var	   atvinna	  móður	   skráð	   í	   18	  málum	   og	   atvinna	  

föður	  í	  12	  málum.	  Af	  þeim	  var	  fjöldi	  mæðra	  í	  launaðri	  vinnu	  14	  og	  fjöldi	  feðra	  í	  launaðri	  

vinnu	  var	  10.	  

Á	  mynd	   5	   hefur	   aldur	   foreldra/forsjáraðila	   verið	   skráður	  með	   tilliti	   til	   þess	   flokks	   sem	  

tilkynning	  um	  misbrest	  í	  aðbúnaði	  barns	  þess	  barst	  um.	  Hafa	  skal	  í	  huga	  að	  aldur	  beggja	  

foreldra	  var	  skráður	  ef	  upplýsingar	  um	  hann	  var	  til	  staðar.	  Merkt	  var	  við	  valmöguleikann	  

ekki	  vitað	  ef	  móðir	  var	   til	  dæmis	  einstæð	  og	   faðir	  var	  ekki	  með	   lögheimili	  hjá	  barni	  og	  

móður.	   Tilkynningar	   á	   grundvelli	   vanrækslu	   virðist	   vera	   algengust	   hjá	   ungum	  

foreldrum/forsjáraðilum.	  Ofbeldi	  í	  garð	  barna	  var	  algengast	  hjá	  foreldrum/forsjáraðilum	  

sem	   voru	   á	   aldrinum	  40-‐49	   ára.	   Áhættuhegðun	   barna	   var	   algengust	  meðal	   barna	   sem	  

áttu	  foreldra	  á	  aldrinum	  50-‐59	  ára.	  

Mynd	  5.	  Aldur	  foreldra	  á	  grundvelli	  tilkynninga.	  

	  

	  

Mynd	  6.	  Fjöldi	  barna	  frá	  tilkynntu	  heimili.	  

Eins	  og	  kemur	  fram	  á	  mynd	  6	  eiga	  flestar	  tilkynningarnar	  við	  um	  þau	  heimili	  þar	  sem	  tvö	  

börn	  undir	  18	  ára	  aldri	  eiga	  lögheimili	  en	  flest	  voru	  börnin	  fjögur	  á	  einu	  heimili.	  	  

3.2.	  Eðli	  misbrests	  í	  aðbúnaði	  barna	  og	  gerendur	  	  

Í	  þeim	  tilkynningum	  sem	  bárust	  til	  Fjarðabyggðar	  árið	  2009	  beitir	  engin	  móðir	  barn	  sitt	  

ofbeldi	  eins	  og	  sjá	  má	  á	  mynd	  7.	  Þar	  eiga	  feður	  eða	  aðrir	  hlut	  að	  máli.	  Þau	  mál	  sem	  falla	  

undir	  flokkinn	  annar,	  eru	  mikið	  til	  líkamsárásir	  sem	  flokkast	  undir	  áhættuhegðun	  barns	  á	  

tilkynningarblaðinu.	   Nokkrir	   feður	   vanrækja	   þó	   börn	   sín	   og	   beita	   þau	   ofbeldi.	   Systkini	  

voru	  aldrei	  tilkynnt	  sem	  gerendur	  ofbeldis.	  

	  

Mynd	  7.	  Gerendur	  misbrests	  í	  aðbúnaði	  barna.	  	  	  

tilkynningarnar	   áttu	   við	   um,	   eða	   í	   44%	   tilkynninga.	   Einnig	   var	   tilkynnt	   um	  atburði	   sem	  

áttu	  sér	  stað	  í	  grunnskóla	  eða	  í	  leikskóla,	  í	  farartæki	  eða	  á	  öðru	  heimili	  (sjá	  mynd	  8).	  

Mynd	  8.	  Staðsetning	  atburðar	  

Ítarlegri	   skráning	   átti	   sér	   stað	   á	   vanrækslumálum	   og	   voru	   þau	   skráð	   niður	   eftir	  

safnflokkum	  SOF-‐kerfisins.	  Níu	   tilkynningar	   áttu	   við	   um	   flokkinn	  óviðunandi	   umsjón	  og	  

eftirlit	  með	  barni	  eða	  helmingur	  allra	  tilkynninga	  sem	  bárust	  á	  grundvelli	  vanrækslu	  eins	  

og	  sjá	  má	  á	  mynd	  9.	  

	  

	  

Mynd	  9.	  Eðli	  tilkynninga	  er	  varða	  vanrækslu.	  

Grunur	  um	  kynferðislegt	  ofbeldi	  var	  ástæða	  fjögurra	  tilkynninga	  um	  ofbeldi	  í	  garð	  barns.	  

Þá	  bárust	  fimm	  tilkynningar	  um	  ofbeldi	  milli	  foreldra	  og	  ein	  tilkynning	  um	  tilfinningalegt	  

ofbeldi	  gagnvart	  barni.	  Níu	  tilkynningar	  bárust	  um	  líkamlegt	  ofbeldi	  gagnvart	  barni.	  	  

Mynd	  10.	  Eðli	  tilkynninga	  er	  varða	  ofbeldi.	  

Hlutfall	  erlendra	  barna	  sem	  barnaverndarafskipti	  voru	  af	  árið	  2009	  í	  Fjarðabyggð	  er	  ívið	  

hærra	  en	  hlutfall	   íbúa	  af	  erlendum	  uppruna	   í	   sveitarfélaginu.	   Íbúar	  Fjarðabyggðar	  voru	  

4.652	  talsins	  í	  desember	  2009	  og	  þar	  af	  voru	  483	  þeirra	  af	  erlendum	  uppruna	  (viðauki	  3).	  

Erlendir	   íbúar	  Fjarðabyggðar	  voru	  því	  10,4%	  af	  heildarfjölda	   íbúa.	   Í	  þessu	  samhengi	  má	  

nefna	  að	  samkvæmt	  vef	  Hagstofu	  (e.d.)	  voru	  Íslendingar	  af	  erlendum	  uppruna	  8,9%	  þess	  

mannfjölda	  sem	  bjó	  á	  Íslandi	  á	  árinu	  2009.	  Af	  því	  51	  barni	  sem	  barnaverndarafskipti	  voru	  

af	  á	  árinu	  2009	  voru	  fimm	  þeirra	  með	  af	  erlendum	  uppruna,	  eða	  9,8%.	  Sex	  tilkynningar	  

áttu	   við	   um	   þessi	   fimm	   börn	   á	   árinu	   2009	   eða	   9,8%	   þeirra	   tilkynninga	   sem	   bárust	   til	  

barnaverndarnefndar.	  

Mynd	  11.	  Eðli	  tilkynninga	  er	  varða	  börn	  af	  erlendum	  uppruna.	  

Oftar	   var	   tilkynnt	   á	   grundvelli	   vanrækslu	   en	   ofbeldis	   þegar	   tilkynnt	   var	   um	  misbrest	   í	  

aðbúnaði	   barna	   af	   erlendum	  uppruna	   til	   barnaverndarnefndar.	   Fjórar	   tilkynningar	   áttu	  

við	  um	  vanrækslu	  en	  tvær	  um	  ofbeldi.	  Grunur	  um	  kynferðislegt	  ofbeldi	  var	  ástæða	  einnar	  

tilkynningar	  og	  ofbeldi	  milli	  foreldra	  á	  heimili	  barns	  ástæða	  einnar	  tilkynningar.	  Einu	  sinni	  

var	   tilkynnt	   um	   grun	   á	   að	   tilfinningalegum	   þörfum	   barns	   væri	   ekki	   sinnt	   og	   í	   þremur	  

tilvikum	   var	   tilkynnt	   á	   grundvelli	   þess	   að	   umsjón	   og	   eftirlit	   með	   barni	   væri	   ekki	  

viðunandi.	  

3.3.	  Tilkynningar	  og	  kannanir	  

Meirihluti	  tilkynninga	  sem	  bárust	  um	  misbrest	   í	  aðbúnaði	  barna	   leiddi	  til	  könnunar	  eða	  

39	   af	   61	   (63,9%).	   Af	   þeim	   39	   tilkynningum	   voru	   37	   (94,8%)	  mál	   enn	   opin	   í	   apríl	   2010	  

samkvæmt	  upplýsingum	  hjá	  félagsmálastjóra	  Fjarðabyggðar.	  

4.	  Umræða	  

Markmið	  rannsóknarritgerðarinnar	  var	  að	  skoða	  áhættuþætti	  sem	  tengjast	  málum	  sem	  

tilkynnt	   voru	   til	   barnaverndaryfirvalda	   í	   Fjarðabyggð.	   Leitast	   var	   við	   að	   svara	   hvaða	  

sameiginlegu	   áhættuþættir	   kæmu	   fram	   um	   foreldra/forsjáraðila	   barna	   sem	  

barnaverndarafskipti	  voru	  af	  í	  Fjarðabyggð	  á	  árinu	  2009.	  Rannsakandi	  vildi	  beina	  sjónum	  

sínum	   sérstaklega	   að	   einstaklingsþáttum	   þeirra	   sem	   tóku	   til	   hjúskaparstöðu	   þeirra,	  

aldurs,	  menntunar	  og	  atvinnu	  þeirra.	  

Í	   27	  málum	  af	   61	   sem	  unnið	   var	  með	   átti	  misbrestur	   í	   uppeldi	   sér	   stað	   á	   heimili	   þess	  

barns	  sem	  tilkynnt	  var	  um.	  Sýnir	  það	  blákalt	  fram	  á	  þann	  verueika	  sem	  getur	  átt	  sér	  stað	  

innan	   veggja	   heimilisins	   eins	   og	   fram	   hefur	   komið	   í	   fleiri	   rannsóknum	   (Hildigunnur	  

Ólafsdóttir	  o.fl.,	  1982;	  Sigrún	  Júlíusdóttir,	  2001).	  Flest	  þau	  mál	  sem	  ekki	  áttu	  sér	  stað	  inni	  

á	  heimili	  barns	  tilkynnti	  lögregla	  um	  á	  grundvelli	  áhættuhegðunar	  barns.	  

Af	  safnflokkunum	  þremur	  sem	  falla	  undir	  misbrest	   í	  aðbúnaði	  barna	  var	  áhættuhegðun	  

barns	   ástæða	   flestra	   tilkynninga,	   rúmlega	   39%	   eða	   24	   af	   61.	   Tilkynningar	   um	   ofbeldi	  

gagnvart	  börnum	  voru	  rúmlega	  31%	  allra	   tilkynninga	  og	  vanræksla	  30%.	  Þetta	  er	  ekki	   í	  

takt	   við	   það	   sem	   áður	   hefur	   komið	   fram	   í	   tölum	   frá	   Barnaverndarstofu	   (2008)	   en	   í	  

samtölum	  ársskýrslna	   stofnunarinnar	  er	  áhættuhegðun	  um	  helmingur	  allra	   tilkynninga,	  

vanræksla	  rúmlega	  30%	  og	  ofbeldi	  tæplega	  20%.	  Hlutfallslega	  eru	  því	   færri	  tilkynningar	  

um	   áhættuhegðun	   barna	   í	   Fjarðabyggð	   en	   á	   landsvísu	   og	   fleiri	   um	   beitingu	   ofbeldis	  

gagnvart	  barni.	  Tilkynningar	  um	  vanrækslu	  eru	   í	   réttu	  hlutfalli	  við	  tölulegar	  upplýsingar	  

Barnaverndarstofu	   (2008).	   Hlutfall	   barna	  með	   af	   erlendum	   uppruna	  meðal	   tilkynninga	  

var	   í	   samræmi	   við	   íbúafjölda	   Fjarðabyggðar	   samanborið	   við	   íslensk	   börn.	  Mismunandi	  

skilgreiningar	   á	   ofbeldi	   á	   milli	   menningarheima	   er	   atriði	   sem	   rannsakanda	   fannst	  

möguleg	   skýring	   á	   þessum	   mun	   á	   þeim	   grundvelli	   að	   eitt	   fjögurra	   meginsviða	  

áhættuþátta	  í	  vistfræðilíkani	  Belskys	  (1993)	  tekur	  á	  menningarþáttum.	  Hlutfall	  Íslendinga	  

með	  af	   erlendum	  uppruna	  var	   töluvert	  hærra	  af	  heildarfjölda	   íbúa	   í	   Fjarðabyggð	  en	  af	  

heildarfjölda	   á	   Íslandi	   árið	   2009.	   Niðurstöður	   greiningar	   á	   eðli	   tilkynninga	   barna	   af	  

erlendum	  uppruna	  leiddu	  í	  ljós	  að	  fjórar	  af	  sex	  tilkynningum	  er	  vörðuðu	  mál	  þeirra	  voru	  

tilkynnt	   á	   grundvelli	   vanrækslu,	   sem	   hafnar	   tilgátu	   rannsakanda.	   Við	   nánari	   greiningu	  

kom	  í	   ljós	  að	  átta	  tilkynningar	  um	  ofbeldi	  voru	  sökum	  líkamlegs	  ofbeldis	  sem	  barn	  varð	  

fyrir	  sökum	  áhættuhegðunar	  annars	  barns.	  

Í	   ljósi	   þess	   að	   ofbeldi	   og	   vanræksla	   gagnvart	   barni	   geta	   leitt	   til	   úthverfra	   vandamála	  

(Freydís	   J,	  Freysteinsdóttir,	  2000)	  og	  að	  ofbeldistilkynningar	  eru	   ívið	   fleiri	   í	  Fjarðabyggð	  

en	   að	   meðaltali	   yfir	   landið	   (Barnaverndarstofa	   2008)	   þá	   er	   ástæða	   til	   að	   ætla	   að	  

áhættuhegðun	  barna	  geti	  aukist	  í	  Fjarðabyggð	  í	  framtíðinni.	  	  

Fram	   kom	   í	   niðurstöðum	   rannsóknarinnar	   að	   vanræksla	   var	   tilkynnt	   hlutfallslega	  mest	  

hjá	  foreldrum	  undir	  þrítugu.	  Ofbeldi	  var	  algengast	  hjá	  foreldrum	  á	  fimmtugsaldri	  sem	  og	  

vanræksla	   var	   næst	  mest	   í	   þeim	   aldurshópi.	   Áhugavert	   væri	   að	   skoða	   aldur	   barna	   hjá	  

þessum	   tveimur	   hópum	   en	  ætla	  má	   að	   yngri	   aldurshópurinn,	   20-‐29	   ára,	   sé	  með	   börn	  

yngri	  en	  10	  ára	  sökum	  aldurs	  þeirra	  en	  eldri	  aldurshópurinn,	  40-‐49	  ára,	  sé	  með	  börn	  eldri	  

en	  10	  ára	  á	  heimilinu	  einnig	  á	  grundvelli	  aldurs	  foreldra.	  Tilkynnt	  áhættuhegðun	  barns	  er	  

mest	  hjá	  börnum	   foreldra	  á	   sextugsaldri	  og	  meiri	   en	  hjá	   foreldrum	  á	   fimmtugsaldri.	   Ef	  

hærri	  aldur	  foreldra	  felur	  í	  sér	  aukna	  áhættu	  á	  áhættuhegðun	  barns	  þá	  er	  ástæða	  til	  að	  

rýna	  í	  ástæður	  þess	  og	  hugsanlega	  koma	  inn	  með	  forvarnir	  af	  einhverju	  tagi.	  	  

Spurt	  var	  um	  menntun	  og	  atvinnu	  foreldra	  í	  rannsókninni.	  Beðið	  er	  um	  þær	  upplýsingar	  í	  

skráningarkerfi	   barnaverndarnefndar	   Fjarðabyggðar	   en	   það	   geta	   verið	   áhrifaþættir	  

misbrests	  í	  aðbúnaði	  barna	  eins	  og	  þegar	  hefur	  komið	  fram.	  Einnig	  gerir	  einstaklingsblað	  

barnaverndarmáls	   ráð	   fyrir	   því	   að	   tekjur	   foreldra	   séu	  áætlaðar	  og	  uppgefnar	  og	  því	   er	  

mikilvægt	  að	  upplýsingar	  þessa	  efnis	  séu	  til	  staðar	  þegar	  kemur	  að	  gerð	  þess.	  Skráningu	  

þessara	   þátta	   hjá	   barnaverndarnefnd	   Fjarðabyggðar	   var	   ábótavant.	   Niðurstöður	  

rannsóknarinnar	  eru	  því	  ekki	  marktækar	  hvað	  þessi	  atriði	  varðar	  sem	  rannsakanda	  finnst	  

mjög	  miður	  sökum	  mikilvægis	  þeirra	  (Garbarino	  og	  Crouter,	  1978),	  en	  betur	  má	  ef	  duga	  

skal.	   Hafa	   ber	   í	   huga	   að	   óviðunandi	   skráning	   hefur	   komið	   fram	   í	   fleiri	   rannsóknum	  en	  

þessari	   og	   er	   hún	   því	   ekki	   einskorðuð	   við	   skráningu	   barnaverndarmála	   í	   Fjarðabyggð.	  

Sem	  dæmi	  um	  það	  má	  nefna	  doktorsverkefni	  Freydísar	  Jónu	  Freysteinsdóttur	  (2005b)	  og	  

Guðrúnar	  Kristinsdóttur	  (1991).	  

Hjúskaparstaða	   foreldra	   barna	   þeirra	   sem	   tilkynnt	   var	   um	   var	   í	   samræmi	   við	   það	   sem	  

fram	   kemur	   í	   ársskýrslu	   Barnaverndarstofu	   (2008).	   Þó	   eru	   þeir	   foreldrar/forsjáraðilar	  

sem	  eru	  giftir	  eða	  í	  sambúð	  og	  beita	  barn/börn	  sín	  misbresti	  í	  aðbúnaði	  hlutfallslega	  fleiri	  

í	  Fjarðabyggð	  en	  á	  landsvísu	  en	  rúmlega	  65%	  þeirra	  barna	  sem	  barnaverndarafskipti	  eru	  

af	   í	   sveitarfélaginu	   lifa	   í	   slíkri	   fjölskyldugerð.	   Þegar	   litið	   var	   á	   hjúskaparstöðu	  

foreldra/forsjáraðila	  í	  samræmi	  við	  tilefni	  tilkynninga	  þá	  er	  ljóst	  að	  börn	  sem	  tilkynnt	  er	  

um	  á	  grundvelli	   vanrækslu	  búa	   í	  miklum	  mæli	  hjá	  einstæðum	  mæðrum.	  Slíkt	  hið	   sama	  

hefur	   komið	   fram	   í	   öðrum	   rannsóknum	   (Miller-‐Perrin	   og	   Perrin,	   1999).	  Mæður	   beittu	  

börn	  sín	  síður	  ofbeldi	  samkvæmt	  tilkynningunum	  heldur	  kom	  það	  fremur	  í	  hlut	  feðra	  en	  

það	  er	  í	  takt	  við	  aðrar	  rannsóknir	  og	  tölfræðilegar	  úttektir	  (Jónína	  Einarsdóttir	  o.fl.,	  2004;	  

Freydís	   Jóna	   Freysteinsdóttir,	   2005b).	   Tilkynningar	   um	   ofbeldi	   gagnvart	   börnum	   voru	  

flestar	  hjá	  foreldrum	  sem	  voru	  giftir	  eða	  í	  sambúð	  og	  það	  sama	  á	  við	  um	  áhættuhegðun	  

barns.	  	  

Fjöldi	  barna	  á	  heimili	  var	  frá	  einu	  og	  upp	  í	  fjögur	  börn	  og	  áttu	  safnflokkarnir	  allir	  við	  í	  því	  

skyni.	  Áhugavert	  er	  að	  einungis	  var	  tilkynnt	  tvisvar	  sinnum	  um	  ofbeldi	  þar	  sem	  eitt	  barn	  

undir	  18	  ára	  aldri	  átti	  lögheimili	  á	  heimili	  en	  tilkynnt	  var	  um	  vanrækslu	  fimm	  sinnum	  og	  

áhættuhegðun	   sex	   sinnum	   þar	   sem	   barnafjöldi	   var	   sá	   sami.	   Má	   leiða	   af	   því	   líkur	   að	  

barnafjöldi	   hafi	   hugsanlega	   áhrif	   á	   ofbeldisnotkun	   foreldris	   í	   garð	  barns.	   Safnflokkarnir	  

voru	   í	  meira	   samhengi	  hver	   við	   annan	  þar	   sem	   fleiri	   börn	   voru	  með	   lögheimili	   á	   sama	  

heimili.	  

Stærsti	   hluti	   mála	   sem	   tilkynnt	   var	   um	   til	   Félagsþjónustu	   Fjarðabyggðar	   og	   leiddu	   til	  

könnunar	  á	  árinu	  2009	  voru	  ennþá	  opin	  í	  apríl	  2010	  eða	  37	  af	  39	  málum.	  Þessi	  staðreynd	  

bendir	   til	   þess	   að	   vinnsla	   barnaverndarmála	   taki	   tíma.	   Það	   að	   veita	   börnum	   sem	  

tilkynningar	  berast	  um	  og	  foreldrum	  þeirra,	  viðeigandi	  þjónustu	  og	  stuðning	  með	  það	  að	  

markmiði	   að	   ná	   fram	   ásættanlegum	   breytingum,	   virðist	   því	   taka	   í	   flestum	   tilfellum	  

mánuði	   eða	   ár,	   fremur	   en	   daga	   og	   vikur.	   Heildarsýn	   félagsráðgjafar	   ætti	   að	   vera	  

mikilvægt	  verkfæri	  við	  þá	  vinnslu.	  Í	  barnaverndarvinnu	  er	  um	  að	  ræða	  breiðan	  hóp	  með	  

samtvinnuð	  vandamál	  sem	  þarft	  er	  að	  skoða	  hvert	  í	  sínu	  lagi	  á	  grundvelli	  einstaklingsins	  í	  

umhverfi	  sínu	  og	  fjölskyldu	  hans	  með	  tilliti	  til	  áhrifaþátta	  samfélagsins.	  	  

	  

	  

	   	   	   	   	   	   	  

Bergdís	  Ýr	  Guðmundsdóttir	  

